
Me marrjen e detyrës, presidentja
e Republikës së Kosovës, Justina
Shiroka-Pula, bëri të enjten
homazhe në Kompleksin
Memorial “Adem Jashari” në

Prekaz, te varri i ish-presidentit
Ibrahim Rugova dhe te varri i
veprimtarit Adem Demaçi.
presidentja Shiroka-Pula nderoi
sakrificën sublime të familjes

Jashari dhe veprën e komandantit
legjendar Adem Jashari. “Prekazi
mbetet simbol i qëndresës dhe
sakrificës së pashembullt për
atdheun”, tha presidentja 

F. 3



02 E PREMTE, 9 TETOR 2026 AKTUALE

Botohet nga “Epoka e re” •  Kryeredaktor: Mal QORRAJ
•  Drejtor i përgjithshëm: Sadik ZEQIRI (Tel: 044 127 434, dhe 049 127 434 e-mail: sadikzeqiri@yahoo.com)

•  ADRESA: Prishtinë, përballë ish-Selisë Qendrore të UNMIK-ut
• Tel: 038/227-557, e-mail: epokaere_mm@hotmail.com & mm_epokaere@yahoo.com

UASHINGTON, 8 TETOR - Pentagoni
ka urdhëruar Komandën
Qendrore të SHBA-së në Lindjen
e Mesme, CENTCOM, të
përfundojë përgatitjet për një
rifillim të mundshëm të
operacioneve ushtarake në
shkallë të gjerë në Iran, sipas
zyrtarëve amerikanë të cituar
nga Axios.
Pentagoni ka urdhëruar
Komandën Qendrore të SHBA-së
në Lindjen e Mesme,
CENTCOM, të përfundojë
përgatitjet për një rifillim të
mundshëm të operacioneve
ushtarake në shkallë të gjerë në
Iran, sipas zyrtarëve amerikanë
të cituar nga Axios.
Direktiva nuk përcakton një datë
për nisjen e sulmeve, ndërsa
Presidenti Donald Trump ende
nuk ka marrë një vendim
përfundimtar. Megjithatë,
zyrtarë amerikanë dhe izraelitë
thonë se një valë e re

operacionesh mund të nisë para
zgjedhjeve të mesit të mandatit
në SHBA dhe madje edhe para
zgjedhjeve izraelite, të cilat
zhvillohen një javë më herët.
Në rast të rifillimit të luftës pas
disa muajsh, operacionet pritet
të përfshijnë bombardime
masive ndaj objekteve
energjetike, infrastrukturës dhe
objektivave bërthamore të Iranit.
Një zyrtar i Pentagonit i tha Axios
se misioni i Departamentit të
Mbrojtjes është të zhvillojë dhe
t’i paraqesë presidentit opsione
ushtarake.
Ndërkohë, një zyrtar i Shtëpisë së
Bardhë tha se Trump i ka të gjitha
opsionet në dispozicion. Sipas
tij, SHBA-ja ndodhet në një
pozicion të fortë, ndërsa Irani ka
pësuar dëme të mëdha dhe
ekonomia e tij është në
vështirësi.
Një rifillim i operacioneve në tre
ose katër javët e ardhshme mund

të ketë ndikim edhe në klimën
politike amerikane, veçanërisht
për shkak të pasojave të
mundshme në çmimet e naftës.
Javën e kaluar, ekipi i sigurisë
kombëtare i Trump u mblodh për
disa orë në Camp David, ku
diskutoi operacionet ushtarake
dhe çështje të tjera të politikës së
jashtme.

Sipas një zyrtari izraelit të cituar
nga Axios, një pjesë e
diskutimeve u përqendrua te
mundësia e rifillimit të
operacioneve ushtarake në
shkallë të gjerë kundër Iranit.
Sekretari amerikan i Shtetit,
Marco Rubio, deklaroi pas
takimit se diskutimet kishin të
bënin me planifikimin afatgjatë

të politikës së jashtme
amerikane.
Në të njëjtën kohë, negociatat
mes SHBA-së dhe Iranit mbeten
të bllokuara. Ndërmjetësit e
Katarit janë ende në pritje të
përgjigjes së Teheranit ndaj një
kundërpropozimi amerikan, i cili
përfshin kërkesa për lëshime
lidhur me programin bërthamor
të Iranit.
Një zyrtar izraelit tha se
diskutimet për një rifillim të
mundshëm të operacioneve
ushtarake janë intensifikuar.
Sipas tij, mundësia e një sulmi
para zgjedhjeve nuk është e lartë,
por nuk përjashtohet, ndërsa pas
zgjedhjeve të mesit të mandatit
shanset do të rriteshin ndjeshëm.
Trump zhvilloi të mërkurën një
telefonatë me kryeministrin
izraelit Benjamin Netanyahu.
Ishte biseda e tyre e dytë brenda
dy ditësh, pas disa javësh
kontakti të kufizuar.

AXIOS: PENTAGONI PËRGATITET TË RIKTHEJË 
SULMET NË IRAN, TRUMP ENDE PA NJË VENDIM

OTAVA, 8 TETOR - Poetja, eseistja
dhe përkthyesja kanadeze, Anne
Carson, është nderuar me
Çmimin Nobel në Letërsi për
këtë vit. 76-vjeçarja është e
njohur për veprat e saj që
ndërthurin poezinë, prozën,
përkthimin dhe studimet klasike,
duke sfiduar kufijtë tradicionalë
mes zhanreve letrare.
Akademia Suedeze tha se çmimi
i jepet Carson për “veprën e saj të
guximshme dhe novatore, e cila,
në një dialog lozonjar me
traditën klasike, ka krijuar forma

të reja për letërsinë
bashkëkohore”.
Çmimi Nobel në Letërsi vlerëson
një krijimtari të tërë letrare dhe
konsiderohet një nga nderimet
më prestigjioze në botën e
letërsisë. Fituesi merr 12 milionë
korona suedeze, rreth 900 mijë
paund ose 1.2 milionë dollarë.
Sekretarja e përhershme e
Akademisë Suedeze, Ingrid
Carlberg, tha se e telefonoi
Carson pak para njoftimit zyrtar
për t’i komunikuar lajmin. Sipas
Carlberg, Carson ndodhet

aktualisht në Islandë, ku po
dëgjonte erën kur mori
telefonatën.
“Ajo u befasua, por ishte shumë e
lumtur”, tha Carlberg.
Anders Olsson, kryetar i
Komitetit Nobel për Letërsinë të
Akademisë Suedeze, vlerësoi
mënyrën se si Carson është
shkëputur nga poezia lirike e
lidhur ngushtë me rrëfimin
autobiografik dhe ka frymëzuar
forma të reja në letërsinë
bashkëkohore.
Sipas tij, mënyra e veçantë e të

shkruarit të Carson krijon vepra
lozonjare dhe ironike, të cilat
lëvizin mes poezisë klasike dhe
asaj moderne, si edhe mes
zhanreve dhe formave të
ndryshme të artit.
Ndër veprat më të njohura të
Anne Carson janë “The Glass
Essay”, “Autobiography of Red: A
Novel in Verse”, “Nox”, “Float”
dhe “The Beauty of the Husband:
A Fictional Essay in 29 Tangos”.
Carson ka përkthyer gjithashtu
vepra të letërsisë së lashtë greke
dhe ka punuar për më shumë se

tri dekada si profesoreshë e
klasikëve.
Me këtë vlerësim, Anne Carson
hyn në historinë e letërsisë si një
prej zërave më origjinalë të
poezisë dhe shkrimit
bashkëkohor.

Nga poezia te tradita klasike, poetja kanadeze Anne Carson fiton Çmimin Nobel në Letërsi

KIEV, 8 TETOR - Të paktën 33
persona kanë humbur jetën dhe
18 të tjerë janë plagosur pas një
sulmi rus me bombë ajrore ndaj
dy autobusëve civilë në qytetin e
vijës së frontit, Kramatorsk, sipas
autoriteteve ukrainase.
Kreu i rajonit të Donetskut,
Vadym Filashkin, akuzoi Rusinë
se kishte goditur një autobus me
pasagjerë, duke pretenduar se
objektivi ishte shkaktimi i sa më
shumë viktimave civile.
Pamjet e publikuara nga
prokuroria lokale tregojnë
mbetjet e djegura të autobusit,
ndërsa në rrugë shihen mbetje të
automjetit dhe viktima të sulmit.
Kramatorsku dhe qyteti fqinj
Sloviansk janë pjesë e një zone të
fortifikuar në lindje të Ukrainës,
të cilën Rusia synon ta marrë në
kuadër të ofensivës për kontrollin
e plotë të Donbasit. Sulmi i së
enjtes vjen në një periudhë të
intensifikimit të goditjeve ruse në
të gjithë Ukrainën dhe të rritjes së
numrit të viktimave civile.
Sipas Kombeve të Bashkuara,
deri në gusht të këtij viti në

Ukrainë ishin vrarë më shumë
civilë sesa gjatë gjithë vitit 2025.
Një ditë më parë, një tjetër sulm
shkatërroi një pallat pesëkatësh
në Pryluky, në lindje të Kievit,
duke shkaktuar 22 viktima, mes
tyre pesë fëmijë. Tre prej fëmijëve
ishin vetëm një vjeç.
Moska nuk ka komentuar deri
tani sulmin e fundit. Autoritetet
ukrainase thanë se goditja
shkaktoi zjarr në dy autobusët që
transportonin pasagjerë. Pas
përkeqësimit të situatës së
sigurisë në Kramatorsk dhe

Sloviansk, autoritetet kanë
urdhëruar ndërprerjen e
transportit publik. 
Filashkin u bëri thirrje banorëve
që ndodhen ende në rajonin e
Donetskut të largohen drejt
zonave më të sigurta të Ukrainës.
“Siguria e civilëve është parësore
dhe nuk kemi të drejtë të
rrezikojmë jetën e pasagjerëve
dhe shoferëve”, deklaroi ai.
Edhe kryeqyteti ukrainas, Kievi,
është përballur me sulme të
vazhdueshme ajrore ruse.
Kryebashkiaku Vitali Klitschko

tha se sulmet e së enjtes
shkaktuan tre viktima dhe 14 të
plagosur. Dy prej të plagosurve
ndodhen në gjendje kritike.
Sulmet kanë detyruar nxënësit të
ndërpresin mësimin dhe të
strehohen në bunkerë, ndërsa
bizneset janë mbyllur dhe
transporti publik është ndërprerë
në disa zona.
Goditjet ndaj infrastrukturës
ukrainase, veçanërisht ndaj rrjetit
energjetik, kanë shkaktuar
ndërprerje të energjisë elektrike
dhe kanë prekur edhe furnizimin
me ujë në disa pjesë të Kievit.
Autoritetet e ujësjellësit në
kryeqytet paralajmëruan se
presioni i ujit po ulet në pjesën
perëndimore të qytetit për shkak
të ndërprerjeve të energjisë.
Presidenti ukrainas, Volodymyr
Zelensky, shprehu ngushëllimet
për familjet e viktimave dhe u
bëri thirrje partnerëve
ndërkombëtarë që të ndërmarrin
“veprime konkrete” dhe të
ofrojnë paketa të reja mbrojtjeje
për Ukrainën.
Përpara sulmit në Pryluky,

Zelensky kishte paralajmëruar
për informacione të inteligjencës
që sugjeronin përgatitjen e një
ofensive të re të madhe ruse. Në
Kiev, shumë familje janë drejtuar
drejt stacioneve të metrosë, të
cilat përdoren si strehimore gjatë
sulmeve ajrore.
Për një pjesë të madhe të luftës,
Kramatorsku ka shërbyer si një
qendër logjistike dhe furnizimi
për ushtrinë ukrainase. Qyteti
tashmë është nën sulme
pothuajse të përditshme, ndërsa
forcat ruse janë afruar më shumë
në lindje të tij.
Veçanërisht të shpeshta kanë
qenë përdorimi i bombave ajrore
të drejtuara, të pajisura me krahë
të vegjël që u mundësojnë të
rrëshqasin në ajër drejt objektivit.
Në fund të gushtit, deri në nëntë
bomba të tilla u hodhën mbi
Kramatorsk brenda një dite.
Këshilli Bashkiak i Kramatorskut
e cilësoi sulmin e fundit si një
“krim të tmerrshëm kundër
popullsisë civile”, duke
pretenduar se zona e goditur nuk
kishte objektiva ushtarake.

SULM RUS NDAJ DY AUTOBUSËVE NË UKRAINË, 
33 TË VRARË DHE 18 TË PLAGOSUR

PRISHTINË, 8 TETOR - Qeveria e
Kosovës e ka emëruar
kryenegociator për dialogun
teknik me Serbinë Agron
Bajramin, ambasadorin e

Kosovës në Belgjikë.
Vendimi është marrë më 17
shtator dhe është nënshkruar
nga kryeministri i Kosovës.
Në vendim të Qeverisë thuhet

se funksioni i Bajramit si
kryenegociator përfundon me
mbarimin e mandatit të
kryeministrit, nëse emërimi i
tij nuk ndërpritet më herët. Në

vendim përcaktohet
gjithashtu se Bajrami është i
obliguar të bëjë deklarimin e
pasurisë, në pajtim me ligjin
në fuqi.

Agron Bajrami emërohet kryenegociator për dialogun teknik me Serbinë

Shkruan: Bardhyl
MAHMUTI

Më 28 shtatorit 2026, 99 deputetë
të Kuvendit të Kosovës miratuan
deklaratën e përbashkët përmes

së cilës shprehën qëndrimin e
qartë se asnjë aktgjykim nuk
mund ta zhbëjë të vërtetën
historike të luftës në Kosovë. 
Në këtë mënyrë ata shprehën
vullnetin e qytetarëve të Kosovës
për të vlerësuar aktgjykimin e 16
shtatorit si aktgjykim të padrejtë
dhe hodhën poshtë si të
papranueshëm përfundimin për
ekzistencën e një qëllimi
kriminal të përbashkët për
realizimin e pavarësisë së
Kosovës”.
Në të njëjtën kohë, 99 deputetët
që miratuan këtë deklaratë,

kërkuan nga të gjitha
institucionet shtetërore të
Republikës së Kosovës që të
ndërmarrin veprimet e
nevojshme për mbrojtjen e së
vërtetës dhe të pastërtisë së
luftës çlirimtare të popullit të
Kosovës dhe hartimin e një
strategjie të përbashkët
shtetërore, në kuadër të së cilës
të bashkërendohen veprimet
juridike, institucionale dhe
diplomatike për mbrojtjen dhe
afirmimin e së vërtetës së plotë
historike mbi luftën e drejtë për
liri dhe çlirim të Kosovës.

Është shumë e rëndësishme se
përtej vështirësive që e
karakterizuan miratimin e
projektligjit për Dhomat e
Specializuara të Kosovës dhe
presidentes së Kosovës, sot jemi
në një kontekst tepër të
favorshëm që të bashkuar të
përballojmë sfidat e ardhshme
me të cilat do të ballafaqohen
institucionet shtetërore të
Kosovës.
Në këtë kontekst është shumë e
rëndësishme që t’u jemi
mirënjohës të gjithë atyre që
kontribuuan për arritjen e këtij

konsensusi të domosdoshëm
kombëtar dhe të ndalim
hipotezat e arsyeve përse ky apo
ai politika veproi kështu apo
ashtu. Logjika e përçarjes është
në funksion të strategjisë
antishqiptare që dëshiron
mbetjen e pengjeve politike në
burgun e Hagës dhe
shkatërrimin e ardhmërisë së
shtetit të pavarur të Kosovës.
Prandaj këtyre njerëzve duhet t’u
themi preras: mjaftë me përçarje!
vetëm të bashkuar përballë
rreziqeve mund të dalim
fitimtarë!

VETËM TË BASHKUAR MUND 
TË DALIM FITIMTARË!

Prishtinë, 8 tetor- Kryetari i
Aleancës, Ardian Gjini, ka
deklaruar se Kosova ka
përmbyllur ciklin e
konsolidimit të institucioneve,
duke i dhënë fund, sipas tij,
bllokadave politike dhe
zgjedhjeve të vazhdueshme.
Në një postim, ai ka uruar
presidenten e re të Kosovës,
Justina Shiroka-Pula, duke
theksuar se Aleanca nuk ka
hyrë në “lojëra të diktuara për
pushtet” dhe as në kalkulime
politike të minutës së fundit.
Ai ka thënë se Aleanca kishte
dalë menjëherë pas
zgjedhjeve me një ofertë, të
cilën e ka cilësuar si të qartë,
të sinqertë dhe pa kushte, me
qëllim që vendi të mos
shkonte sërish në zgjedhje.
“Kemi qenë të parët që kemi
dalë me ofertë të qartë dhe të
sinqertë menjëherë pas
zgjedhjeve, sepse e kemi ditur
që Kosova nuk ka nevojë të
zvarritet e të shkojë sërish në
zgjedhje”, ka shkruar ai në

“Facebook”.
Duke iu referuar qëndrimit të
Aleancës për Dhomat e
Specializuara, ai ka thënë se
partia e tij ka votuar pro
ndryshimit të Ligjit për
Dhomat e Specializuara, duke
theksuar se nuk ka bërë “asnjë
pazar”.
Sipas tij, me përfundimin e
bllokadave politike,
përgjegjësia tash u takon atyre
që kanë marrë pushtetin.
“Prandaj, nga sot, puna jonë
zhvendoset në terren. Aleanca
do të jetë çdo ditë në terren,
duke takuar e dëgjuar
qytetarët në çdo komunë të
Kosovës. Ne do të jemi opozitë
e pakompromis”, ka deklaruar
ai.
Kryetari i Aleancës ka
paralajmëruar se partia do të
flasë hapur për, siç ka thënë,
çdo shkelje në institucionet e
vendit, duke përmbyllur
mesazhin me deklaratën:
“Nuk ka më hapësirë për
arsyetime!”.

KRYETARI I ALEANCËS: KOHA E BLLOKADAVE
MBAROI, DO TË JEMI OPOZITË E PAKOMPROMIS

PRISHTINË, 8 TETOR - Instituti
Kosovar për Qeverisje Lokale
(KLGI), në kuadër të takimeve
për vlerësimin e nevojave për
ofrimin dhe financimin e
shërbimeve sociale në nivel
lokal, zhvilloi takime me fokus-
grupet, Qendrat për Punë
Sociale (QPS) dhe drejtoritë
komunale të mirëqenies
sociale.
Qëllimi i diskutimeve ishte
identifikimi i problemeve dhe

nevojave kryesore të QPS-ve
dhe drejtorive të mirëqenies
sociale, me fokus në
kapacitetet institucionale dhe
profesionale, strukturën
organizative, planifikimin e
shërbimeve, institucionet dhe
shërbimet referuese,
licencimin dhe financimin.
Seria e takimeve do të vazhdojë
me drejtoritë komunale të
financave, ofruesit e
shërbimeve sociale dhe

ministritë e linjës, me qëllim të
vlerësimit të nevojave nga të
gjitha kategoritë e përfshira në
ofrimin dhe financimin e
shërbimeve sociale.
Ky aktivitet u zhvillua në
kuadër të projektit “Avancimi i
të Drejtave të Fëmijëve në Nivel
Lokal”, i cili zbatohet në
partneritet me Save the
Children Kosova/o dhe
mbështetet nga Qeveria
Suedeze.

KLGI zhvillon takime për vlerësimin e nevojave për shërbimet sociale në nivel lokal

Faton DËRMAKU

PRISHTINË, 8 TETOR - Me marrjen e
detyrës, presidentja e Republikës
së Kosovës, Justina Shiroka-Pula,
bëri të enjten homazhe në
Kompleksin Memorial “Adem
Jashari” në Prekaz, te varri i ish-
presidentit Ibrahim Rugova dhe
te varri i veprimtarit Adem
Demaçi.
Në Prekaz, presidentja Shiroka-
Pula nderoi sakrificën sublime të
familjes Jashari dhe veprën e
komandantit legjendar Adem
Jashari. “Prekazi mbetet simbol i
qëndresës dhe sakrificës së
pashembullt për atdheun”, tha
presidentja.

Gjatë homazheve te varri i ish-
presidentit Ibrahim Rugova, ajo
vlerësoi urtësinë dhe vizionin me

të cilin ai e udhëhoqi Kosovën në
një nga periudhat më vendimtare
të historisë së saj. “Trashëgimia e

tij politike dhe vizioni për një
Kosovë të lirë, demokratike dhe
të orientuar drejt botës
perëndimore janë udhërrëfyes
për ne”, theksoi presidentja
Shiroka-Pula.
Te varri i veprimtarit Adem
Demaçi, presidentja nderoi jetën
dhe veprën e tij, duke theksuar se
ai ia kushtoi një jetë të tërë lirisë
dhe dinjitetit të popullit të
Kosovës. “Me vendosmërinë dhe
sakrificën e tij, Demaçi u bë
simbol i qëndresës dhe i
mosnënshtrimit përballë
padrejtësisë”, u shpreh ajo.
Presidentja Shiroka-Pula theksoi
se nderimi i këtyre figurave është
edhe një rikujtim i themeleve
mbi të cilat është ndërtuar shteti i
Kosovës, i sakrificës, vizionit dhe
qëndresës së brezave.
Një ditë më parë, u zhvillua
ceremonia solemne e
inaugurimit të presidentes së
Republikës së Kosovës, Justina
Shiroka-Pula.
Në ceremoninë e inaugurimit
morën pjesë krerë të
institucioneve të Republikës së

Kosovës, përfaqësues të
institucioneve qendrore dhe
lokale, përfaqësues politikë,
deputetë, përfaqësues të
misioneve diplomatike dhe
ambasadorë të akredituar në
Republikën e Kosovës, si dhe
personalitete të tjera publike.
Pas përfundimit të ceremonisë së
inaugurimit, presidentja e
Republikës së Kosovës, Justina
Shiroka-Pula, pranoi zyrtarisht
detyrën nga ushtruesja e detyrës
së presidentes, Albulena Haxhiu.
Pranimi zyrtar i detyrës shënoi
edhe kalimin institucional të
përgjegjësive të Presidentes së
Republikës, në përputhje me
procedurat dhe praktikat
institucionale të vendit.
Me këtë rast, presidentja Justina
Shiroka-Pula theksoi
përkushtimin e saj për ushtrimin
e përgjegjësive institucionale në
shërbim të qytetarëve dhe të
Republikës së Kosovës.
Kuvendi i Kosovës, në seancën e
datës 6 tetor, me 81 vota zgjodhi
Justina Shiroka-Pulën presidente
të Republikës së Kosovës.

PRESIDENTJA SHIROKA-PULA: 
SHTETI I KOSOVËS ËSHTË NDËRTUAR 

MBI SAKRIFICËN, VIZIONIN 
DHE QËNDRESËN E BREZAVE

Prishtinë, 8 tetor- Presidentja
e Republikës së Kosovës,
Justina Shiroka-Pula, priti të
enjten në takim kryeministrin
e Republikës së Kosovës, Albin
Kurti.
Gjatë takimit, presidentja
Shiroka-Pula shprehu

gatishmërinë për
bashkëpunim të ngushtë dhe
bashkërendim ndërmjet
institucioneve, në shërbim të
qytetarëve dhe të interesave të
vendit.
Kryeministri Kurti e falënderoi
presidenten për gatishmërinë

për të marrë këtë përgjegjësi
dhe i uroi suksese në detyrë. 
Ai shprehu përkushtimin për
të bashkëpunuar me të në
përmbushjen e detyrave
kushtetuese dhe në çështjet
me rëndësi për Republikën e
Kosovës.

Presidentja Shiroka-Pula priti Kurtin, dakordohen për bashkëpunim të ngushtë institucional

Me marrjen e detyrës, presidentja e Republikës së Kosovës, Justina
Shiroka-Pula, bëri të enjten homazhe në Kompleksin Memorial “Adem
Jashari” në Prekaz, te varri i ish-presidentit Ibrahim Rugova dhe te
varri i veprimtarit Adem Demaçi. presidentja Shiroka-Pula nderoi
sakrificën sublime të familjes Jashari dhe veprën e komandantit
legjendar Adem Jashari. “Prekazi mbetet simbol i qëndresës dhe
sakrificës së pashembullt për atdheun”, tha presidentja

IKD-ja KËRKON NGA PRESIDENTJA 
SHIROKA-PULA TË JAPË QËNDRIM PËR 
10 ÇËSHTJE, NDËR TO EDHE PËR LIGJIN 

PËR DHOMAT E SPECIALIZUARA

Qendresa RAMA

PRISHTINË, 8 TETOR - Instituti i
Kosovës për Drejtësi (IKD), pas
zgjedhjes së Justina Shiroka-
Pulës presidente e Republikës së
Kosovës, rikujton se presidentja
ka një rol të rëndësishëm në
garantimin e funksionimit
kushtetues të institucioneve dhe
në përfaqësimin e shtetit brenda
e jashtë vendit. 
IKD-ja ka theksuar se kushtetuta
ia beson asaj kompetenca të
rëndësishme në raport me ligjet,
drejtësinë, sigurinë, politikën e
jashtme dhe institucionet e
pavarura, përfshirë rolin e
Komandantes Supreme të FSK-
së. “Presidentja duhet të jetë zë i
të gjithë qytetarëve, mbi
interesat partiake dhe llogaritjet
e shumicave të përkohshme
politike. Për këtë arsye, IKD-ja
kërkon nga presidentja Shiroka-
Pula që, në fillim të mandatit, të
paraqesë publikisht qëndrimet
dhe angazhimet e saj lidhur me
këto dhjetë çështje kryesore: 1.
Kushtetuta dhe funksionimi
demokratik i institucioneve: Si
do ta ushtrojë Presidentja
detyrën kushtetuese për të
garantuar funksionimin
kushtetues të institucioneve? A
do të reagojë publikisht dhe në
kohë kur cenohen ndarja e
pushteteve, mandatet e

institucioneve, procedurat
kushtetuese apo kur vendi
përballet me bllokada të
institucioneve? 2.  Dhomat e
Specializuara, personat e
zhdukur dhe drejtësia për
viktimat: Cili është qëndrimi i saj
lidhur me zhvillimet e fundit për
Ligjin për Dhomat e
Specializuara, të drejtat e të
akuzuarve, të drejtat e viktimave
dhe respektimin e pavarësisë
gjyqësore? A do ta trajtojë
zbardhjen e fatit të personave të
zhdukur dhe dokumentimin e
krimeve të luftës si prioritet të
përhershëm shtetëror? 3.
Partneriteti me SHBA-në, BE-në
dhe integrimi euroatlantik: Si do
ta udhëheqë politikën e jashtme
për rinisjen e dialogut strategjik
dhe forcimin e partneritetit
strategjik me Shtetet e
Bashkuara të Amerikës për
avancimin e statusit të Kosovës
në procesin e integrimit në
Bashkimin Evropian dhe NATO,
si dhe për zgjerimin e njohjeve
ndërkombëtare të Kosovës? A do
të garantojë koordinim të
institucioneve në çështjet e
politikës së jashtme dhe
sigurisë? 4. Pavarësia nga partitë
politike dhe përfaqësimi i të
gjithë qytetarëve: Çfarë
standardi do të vendosë për ta
dëshmuar se nuk do të jetë
përfaqësuese e interesave të
subjekteve politike që e kanë

mbështetur zgjedhjen e saj? Si
do të sigurojë komunikim dhe
konsultim të barabartë me
opozitën, shoqërinë civile,
komunitetet dhe qytetarët? 5.
Kthimi i ligjeve për rishqyrtim
dhe mbrojtja e interesit publik:
Si do ta përdorë kompetencën
për kthimin e ligjeve në Kuvend
për rishqyrtim, kur vlerëson se
ato janë të dëmshme për
interesat legjitime të
Republikës? A do të vendosë një
praktikë transparente për
arsyetimin publik të dekreteve të
saj për shpalljen apo kthimin e
ligjeve? 6 . Sundimi i ligjit,
drejtësia dhe emërimet në
sistemin gjyqësor e prokurorial:
Si do të sigurohet që
kompetencat e saj lidhur me
emërimin dhe shkarkimin e
gjyqtarëve, prokurorëve,
Kryetarit të Gjykatës Supreme
dhe Kryeprokurorit të Shtetit të
ushtrohen me integritet, pa
ndikim politik dhe me respekt të
plotë për pavarësinë e sistemit të
drejtësisë? 7. Lufta kundër
korrupsionit dhe mbrojtja e
institucioneve të pavarura: Si do
të reagojë Presidentja ndaj
përpjekjeve për kapjen e
institucioneve, emërimeve
jomeritore, nepotizmit dhe
konfliktit të interesit? A do ta
përdorë autoritetin e saj
kushtetues për të kërkuar
llogaridhënie dhe respektim të

standardeve të integritetit në
institucionet publike? 8. Dialogu
me Serbinë, sovraniteti dhe
marrëveshjet ndërkombëtare:
Cili është vizioni i Presidentes
për dialogun Kosovë-Serbi dhe
arritjen e njohjes reciproke? A do
të sigurohet që çdo marrëveshje
ndërkombëtare të respektojë
sovranitetin, integritetin
territorial, rendin kushtetues
dhe funksionalitetin e shtetit të
Kosovës? 9. Siguria kombëtare,
FSK-ja dhe veriu i Kosovës: Si
Komandante Supreme, çfarë
prioritetesh do të ketë
Presidentja për forcimin e
kapaciteteve mbrojtëse të
Kosovës, bashkëpunimin me
aleatët dhe KFOR-in, si dhe
mbrojtjen e sigurisë dhe rendit
kushtetues në çdo pjesë të
territorit të Republikës? 10. Të
drejtat e njeriut, komunitetet,
mirëqenia sociale dhe
llogaridhënia para qytetarëve: Si
do ta udhëheqë Këshillin
Konsultativ për Komunitete dhe
si do të angazhohet për
mbrojtjen nga diskriminimi,
barazinë gjinore, të drejtat e
komuniteteve joshumicë dhe
integrimin e tyre në jetën
institucionale? Si do ta përdorë
autoritetin e saj për të nxitur
konsensus institucional për
arsimin, shëndetësinë,
mundësitë për të rinjtë,
punësimin, uljen e varfërisë dhe

adresimin e emigrimit? A do të
krijojë praktikë të rregullt të
konferencave për media,
shpjegimit të vendimeve,
transparencës së dekreteve dhe
raportimit publik për punën e
saj?”, thuhet në komunikatën e
IKD-së.
IKD-ja vlerëson se presidentja
Shiroka-Pula duhet të sqarojë
publikisht edhe qëndrimin e saj
për procesin nëpërmjet të cilit
është zgjedhur. “Në veçanti, ajo
duhet të deklarohet nëse
vlerëson se zgjedhja e saj është
zhvilluar në pajtim të plotë me
Kushtetutën, aktgjykimet e
Gjykatës Kushtetuese dhe
procedurat parlamentare, si dhe
nëse do të respektojë çdo
vlerësim juridik e kushtetues
lidhur me këtë proces në qoftë
se do të iniciohet rast në
Gjykatën Kushtetuese. Mandati
pesëvjeçar i znj. Shiroka-Pula
nuk do të matet përmes
deklaratave, por me
gatishmërinë për të mbrojtur
Kushtetutën edhe atëherë kur
kjo kërkon kundërshtimin e
shumicës që e ka zgjedhur
Presidenten. IKD-ja do ta
monitorojë ushtrimin e këtij
mandati në raport me
Kushtetutën, sundimin e ligjit,
interesin publik dhe
përgjegjësinë ndaj qytetarëve”,
është theksuar në komunikatën
e IKD-së.



06 AKTUALEE PREMTE, 9 TETOR 2026

PRISHTINË, 8 TETOR -  Kuvendi i
Kosovës miratoi më 6 tetor
ndryshimet në Ligjin për
Dhomat e Specializuara dhe
Zyrën e Prokurorit të
Specializuar. 
Një ditë më pas, Bashkimi
Evropian u shpreh “thellësisht i
shqetësuar” dhe tha se
ndryshimet bien ndesh me
obligimet ndërkombëtare të
Kosovës ndaj BE-së.
Partia Demokratike e Kosovës, që
propozoi këto ndryshime, tha se
kjo nuk është e vërtetë sepse ata
s’po e kërkojnë zhbërjen e
Speciales dhe se “Kosova u rri
besnike detyrimeve që ka marrë
për të hetuar pretendimet për
trafikim të organeve”.
Ndërsa Qeveria e udhëhequr nga
Lëvizja Vetëvendosje s’e ka
komentuar këtë deklaratë për
REL-in. Megjithatë, gjatë
miratimit, vetë kryeministri Albin
Kurti i cilësoi ndryshimet e
propozuara si “të nxituara”.
Por, nëse ndryshimet përmes një
ligji vendor bien ndesh me një
marrëveshje ndërkombëtare, a
mund të ndryshohet ajo
marrëveshje?
Ndonëse Kuvendi ka
kompetencë e mandat të
miratojë dhe ndryshojë ligje,
ndryshimi i ligjit të Kosovës nuk
do të thotë se me automatizëm
ndryshohet edhe marrëveshja
ndërkombëtare me të cilën
ndërlidhet ligji përkatës.
Sipas profesorit të së drejtës
ndërkombëtare në Fakultetin
Juridik të Universitetit të
Prishtinës, Besfort Rrecaj,
marrëveshja Kosovë-BE për
Dhomat e Specializuara është një
instrument juridik
ndërkombëtar dhe, edhe si e tillë,
mund të ndryshohet, por vetëm

“me pëlqimin e palëve”.
Për këtë arsye, sipas tij, Kosova
duhet të kërkojë fillimisht
dakordim me BE-në për
ndryshimet. “Kosova mund dhe
duhet ta propozojë hapjen e
negociatave me BE-në për
ndryshimin e marrëveshjes, duke
e përshtatur atë me ndryshimet e
reja”, thotë Rrecaj për Radion
Evropa e Lirë.
Ai thekson se çdo ndryshim
duhet të ruajë pavarësinë e
gjyqësorit dhe integritetin e
proceseve gjyqësore.

Kush mund ta kundërshtojë
ligjin dhe cila gjykatë ka

kompetencë?

Cilido ligj i miratuar nga Kuvendi
mund të kontestohet te Gjykata
Kushtetuese për kushtetutshmëri
nga Presidentja, Qeveria, Avokati
i Popullit ose Kuvendi, ndërsa 10
ose më shumë deputetë mund ta
kundërshtojnë atë brenda tetë
ditësh nga miratimi. Por, në
rastin e ndryshimeve të
miratuara për Ligjin për
Specialen ekziston një procedurë
e ndarë.
Pika 3 e nenit 162 të Kushtetutës
përcakton se Dhoma e
Specializuar e Gjykatës
Kushtetuese, e përbërë nga
gjyqtarë ndërkombëtarë, ka
kompetencë ekskluzive për
referimet kushtetuese që lidhen
me Dhomat e Specializuara dhe
Zyrën e Prokurorit të
Specializuar.
Ndryshimet e miratuara nga
Kuvendi synojnë pikërisht ta
ndryshojnë këtë rregull përmes
ligjit vendor, duke ia hequr
Dhomës Kushtetuese në Hagë
kompetencën për të shqyrtuar

kushtetutshmërinë e ligjit për
Specialen e duke e kaluar këtë
përgjegjësi të Gjykata
Kushtetuese e Kosovës.
Por, Kushtetuta përcakton se
marrëveshjet ndërkombëtare të
ratifikuara dhe normat
juridikisht të detyrueshme të së
drejtës ndërkombëtare kanë
përparësi ndaj ligjeve të Kosovës.
Në fund të vitit 2015, për
shembull, Gjykata Kushtetuese
kishte kërkuar që Asociacioni i
komunave me shumicë serbe të
themelohej ashtu siç ishte
paraparë me Marrëveshjen e
Brukselit të vitit 2013, megjithëse
kishte konstatuar se ajo “nuk
ishte tërësisht në përputhje” me
Kushtetutën. Kjo pasi që ishte
konstatuar se, pas ratifikimit të
marrëveshjes, “themelimi i
Asociacionit është bërë pjesë e
sistemit të brendshëm juridik”.
Për këtë arsye, profesori i së
drejtës ndërkombëtare, Rrecaj,
sqaron se nëse ligji i ri bie ndesh
me marrëveshjen
ndërkombëtare me BE-në, ai ligj
vendor nuk mund të përdoret për
ta tejkaluar marrëveshjen. “Sipas
jurisprudencës së Gjykatës
Kushtetuese, marrëveshjet
ndërkombëtare të ratifikuara
kanë përparësi ndaj ligjeve të
Kosovës. Gjithashtu, Kushtetuta e
Kosovës u jep përparësi
marrëveshjeve ndërkombëtare
edhe ndaj dispozitave të saj”,
sqaron Rrecaj.

Si u refuzuan ndryshimet
për Specialen në vitin

2020?

Një rast i ngjashëm kishte
ndodhur në vitin 2020, kur
presidenti i atëhershëm, Hashim

Thaçi, propozoi ndryshimin e
nenit 162 të Kushtetutës, që
përcakton mandatin e Dhomave
të Specializuara dhe Zyrës së
Prokurorit të Specializuar.
Ai kërkonte: ta ndryshonte
paragrafin 13, në mënyrë që të
thuhej drejtpërdrejt se mandati
vazhdon deri kur Këshilli i BE-së
të njoftojë për përfundimin e tij,
në konsultim me Qeverinë e
Kosovës; dhe ta fshinte krejt
paragrafin 14, që e lidhte
vazhdimin e mandatit me
Shkëmbimin e Letrave të vitit
2014.
Propozimet u dërguan për
vlerësim paraprak në Dhomën
Kushtetuese të Speciales në Hagë
nga kryetarja e atëhershme e
Kuvendit, Vjosa Osmani. Më 26
nëntor 2020, Dhoma vendosi se
amendamentet do t’i pakësonin
të drejtat dhe liritë themelore të
garantuara me Kushtetutë dhe,
për këtë arsye, nuk mund të
miratoheshin.
Në aktgjykim, Dhoma i kushtoi
vëmendje të veçantë edhe faktit
se Kosova nuk ishte konsultuar
paraprakisht me autoritetet
përkatëse të BE-së.
Dhoma e quajti mungesën e
konsultimeve “mangësi
procedurale”, por sqaroi se
vendimi i saj nuk bazohej vetëm
në këtë çështje. Megjithatë, ajo
konstatoi se detyrimi për
konsultim ishte pjesë e kërkesave
kushtetuese dhe ishte relevant
për procesin legjislativ në Kosovë.

Nga rrjedh detyrimi për
konsultim?

Detyrimi për konsultim me BE-
në lidhet me mënyrën se si u
krijua korniza juridike e

Dhomave të Specializuara.
Procesi nisi pas raportit të
Asamblesë Parlamentare të
Këshillit të Evropës të vitit 2011,
i cili përmbante pretendime për
krime të rënda gjatë dhe pas
luftës në Kosovë. Pas këtij
raporti, BE-ja krijoi Task-Forcën
Hetimore Speciale për t’i hetuar
këto pretendime.
Në vitin 2014, presidentja e
atëhershme e Kosovës, Atifete
Jahjaga dhe Përfaqësuesja e
Lartë e BE-së, Catherine
Ashton, shkëmbyen letra për
mënyrën se si do të trajtoheshin
rastet nëse hetimet do të çonin
në aktakuza dhe procese
gjyqësore.
Përmes këtij Shkëmbimi
Letrash, Kosova u zotua të
krijonte dhoma të specializuara
dhe një prokurori të
specializuar, ndërsa parashihej
që procedurat e ndjeshme të
zhvilloheshin jashtë Kosovës.
Dokumenti parashihte edhe
konsultimin me autoritetet
përkatëse të BE-së gjatë
ndryshimit të ligjeve që do të
ndikonin në këto procedura.
Kuvendi e ratifikoi Shkëmbimin
e Letrave më 23 prill 2014, duke
i dhënë atij statusin e një
marrëveshjeje ndërkombëtare
ndërmjet Kosovës dhe BE-së.
Më pas, më 3 gusht 2015,
Kuvendi miratoi ndryshimin
kushtetues që krijoi nenin 162
të Kushtetutës, si dhe Ligjin për
Dhomat e Specializuara dhe
Zyrën e Prokurorit të
Specializuar.
Tani, mungesa e qartësisë se si
Qeveria do ta zbatojë ligjin e ri
në raport me këto detyrime
ndërkombëtare e lë të hapur
çështjen e efektit të tij juridik në
praktikë.

A MUND TA NDRYSHOJË KOSOVA 
MARRËVESHJEN NDËRKOMBËTARE PËR 
SPECIALEN VETËM PËRMES NJË LIGJI?

PRISHTINË, 8 TETOR - Akademia e
Shkencave dhe e Arteve e
Kosovës (ASHAK) ka theksuar se
ndihet e nderuar me zgjedhjen e
kryetares së saj, Justina Shiroka-
Pulës presidente të Kosovës.
Në hapje të konferencës,
ndërkombëtare “Twin Trans-

formation: Reconceptualizing
Organizations and Ecosyste-
ms”, nënkryetari i ASHAK-së,
Fejzullah Krasniqi, ka vlerësuar
kontributin e presidentes së
sapozgjedhur të Kosovës,
Justina Shiroka-Pula, e cila deri
së fundmi ka drejtuar

Akademinë. “Përshëndetja e
kësaj konference ishte
paraparë të bëhej nga kryetarja
e deritanishme, akademikja
Justina Shiroka-Pula, e cila
para dy ditësh është propozuar
dhe, për fat të mirë, është
zgjedhur Presidente e Kosovës.

Ky është një nderim i veçantë
jo vetëm për akademiken
Justina Shiroka-Pula, por edhe
për Akademinë e Shkencave
dhe të Arteve të Kosovës, ku
ajo, në pozitën e kryetares,
është angazhuar me shumë
përkushtim”, tha ai.

ASHAK-u ndihet i nderuar me zgjedhjen e Justina Shiroka-Pulës presidente të Kosovës

PRISHTINË, 8 TETOR - Në një forum
treditor ku do të diskutohen
politikat institucionale në
përpjekjet për zbutjen e pasojave
të ndryshimeve klimatike, u tha
se duhen veprime te përbashkëta
e të koordinuara të bazuara në të
dhëna shkencore.
Forumi me moton “Nga
Njohuritë për Klimën Drejt
Veprimit Klimatik", synon
forcimin e bazës shkencore mbi
të cilën duhen ndërtuar
strategjinë për zbutjen e pasojave
që po shkaktojnë ndryshimet
klimatike.
Në Forumin e Shkencës
Klimatike të Kosovës, të
organizuar nga Shoqëria
Gjermane për Bashkëpunim
Ndërkombëtar (GIZ) në
bashkëpunim me Universitetin e
Prishtinës dhe Ministrinë e
Mjedisit dhe Planifikimit
Hapësinor, u bënë bashkë

përfaqësues nga UP-ja,
institucionet shtetërore e
politikëbërëse, organizata të
shoqërisë civile dhe ekspertë, për
të ndërlidhur në mënyrë të
fuqishme shkencën klimatike me
politikat parandaluese dhe
veprimet në Kosovë.
Në fjalën e tij hapëse rektori, prof.
Arben Hajrullahu, tha se është
jashtëzakonisht i lumtur që dija e
prodhuar në Universitetin e
Prishtinës do të përdoret në
çështje kaq praktike si adaptimi
ndaj ndryshimeve klimatike dhe
zvogëlimi i ndikimit të tyre në
mjedis dhe shoqëri. „Çdo
vendimmarrje duhet të jetë e
bazuar në të dhëna shkencore.
Ne të gjithë duhet të besojmë në
shkencë”, tha rektori Hajrullahu.
Ministrja e Mjedisit dhe
Planifikimit Hapësinor, Fitore
Pacolli-Dalipi tha se po punohet
për ta krijuar një bord kombëtar

shkencor kundër ndryshimeve
klimatike, i cili do të jetë një urë
mes shkencës, të dhënave dhe
politikave publike. Shefi i
Bashkëpunimit Gjerman për
Zhvillim në Ambasadën
Gjermane, z. Daniel Alker , tha se
forumi shpreson se do t’i afrojë
shkencën me politikat rreth
ndryshimeve klimatike.
Më pas, Bashkim Kastrati nga

Instituti Hidrometeorologjik i
Kosovës mbajti një ligjëratë në
lidhje me rreziqet hidro-
klimatike dhe ndotjen e ujit dhe
tokës. Pjesë e paneleve të forumit
do të jenë edhe profesorët e
Universitetit të Prishtinës: prof.
Majlinda Daci, prof. Lavdim
Osmanaj, prof. Drilon Meha,
prof. Zeqir Veselaj.
UP-ja vazhdimisht ofron

përvojën e krijuar akademike e
shkencore për të mirën e
publikes dhe shoqërisë. Në
shtator universiteti fitoi një
projekt nga fondet e Bashkimit
Evropian që nëpërmjet të
dhënave të mbledhura nga
satelitët synon të identifikojë dhe
parandalojë fatkeqësitë e
mundshme natyrore të
shkaktuara nga ndryshimet
klimatike.
Universiteti gjithashtu ofron
trajnime në fushën e energjisë në
Qendrën për Energji dhe
Qëndrueshmëri, duke i
përgatitur kuadrot për këtë sektor
sfidues dhe strategjik. Me
Korporatën e Sfidave të
Mijëvjeçarit është themeluar
Qendra për Aftësim dhe
Inovacion në Energji (QAIE) që
do të ofrojë trajnime të lidhura
me energjinë e ripërtëritshme
dhe atë të së ardhmes.

MINISTRJA PACOLLI-DALIPI: PO PUNOHET PËR 
TA KRIJUAR NJË BORD KOMBËTAR SHKENCOR 

KUNDËR NDRYSHIMEVE KLIMATIKE

Mitrovicë, 8 tetor- Mitrovica ka
mirëpritur Balkan International
Youth Summit for Peace 2026
(BIYSP), një ngjarje
ndërkombëtare që bëri bashkë
të rinj nga dhjetëra vende të
botës, për të shkëmbyer përvoja
dhe për të zhvilluar ide e
iniciativa konkrete për paqen
dhe kohezionin shoqëror.
Samiti, i mbajtur nën temën
“Youth as Peace Practitioners:
From Dialogue to Action”, u
zhvillua nga 1 deri më 4 tetor
dhe u mbështet financiarisht
nga Ministria e Sportit dhe

Rinisë.
Në ditën e dytë të Samitit, në
emër të MSR-së, me një fjalën
hyrëse të pranishmëve iu drejtua
Drilon Brahimi, këshilltar i lartë i
ministrit Blerim Gashani, ndërsa
Vedat Jashari, udhëheqës i
Divizionit për Zhvillimin e
Politikave për Rininë në MSR,
ishte pjesë e sesionit “Spotlight:
Histori nga terreni”, ku prezantoi
përvojën institucionale në
zhvillimin dhe zbatimin e
politikave e programeve për të
rinjtë në Kosovë.
Përmes paneleve, diskutimeve,

prezantimit të iniciativave rinore
dhe shkëmbimit ndërkulturor,
BIYSP 2026 krijoi një hapësirë ku
të rinjtë nga vende dhe kultura
të ndryshme u bashkuan rreth
një qëllimi të përbashkët:
kalimin nga dialogu në veprim
dhe fuqizimin e rolit të të rinjve
si ndërtues të paqes.
Ministria e Sportit dhe Rinisë
vazhdon të mbështesë nismat
që fuqizojnë të rinjtë, krijojnë
ura bashkëpunimi
ndërkombëtar dhe e vendosin
Kosovën në qendër të dialogut
rinor.

TË RINJTË NGA E GJITHË BOTA NË MITROVICË 
PËR PAQEN, DIALOGUN DHE BASHKËPUNIMIN

PRISHTINË, 8 TETOR - Kryetari i
Prishtinës, Përparim Rama, ka
kërkuar nga Gjykata Supreme
që ta shqyrtojë me prioritet
rastin e Ndërmarrjes Publike
Banesore (NPB), duke theksuar
se në këtë çështje janë të
përfshira rreth 350 familje.
Rama ka bërë me dije se gjatë
një vizite në NPB është takuar
me menaxhmentin e
ndërmarrjes, me ç’rast ka
shprehur shqetësimin për

pagat e punëtorëve, të cilat,
sipas tij, janë cenuar si pasojë e
një vendimi që ai e konsideron
të paligjshëm dhe që është
marrë para mandatit të tij.
Sipas Ramës, çështja është
adresuar në gjykatë që nga
fillimi i qeverisjes së tij, pasi, siç
pretendon ai, vendimi dhe
procesi janë të paligjshëm dhe e
rrezikojnë ndërmarrjen. “Gjatë
gjithë këtyre viteve kam
insistuar që gjykatat ta mbrojnë

pronën publike. Insistoj edhe
sot”, ka deklaruar Rama.
Ai ka kërkuar nga Gjykata
Supreme që ta trajtojë me
prioritet këtë rast, duke
theksuar se 350 familje kanë
mbetur pa paga. “Ne nuk e
kemi krijuar këtë problem.
Kemi vepruar për ta ndalur.
Tani kërkojmë vendim,
mbrojtje të ndërmarrjes dhe
llogaridhënie”, ka shkruar Rama
në rrjetet sociale.

Përparim Rama kërkon shqyrtim me prioritet të rastit të NPB-së: 350 familje kanë mbetur pa paga

PRISHTINË, 8 TETOR - Komunat
janë në qendër të tranzicionit
energjetik dhe klimatik, nga
rritja e efikasitetit energjetik të
ndërtesave publike deri te
ndihma që u ofrohet
komuniteteve për t’u përgatitur
ndaj ndikimeve të ndryshimeve
klimatike.
Së bashku me Asociacionin e
Komunave të Kosovës, kemi
mbledhur përfaqësues të nivelit
qendror dhe komunal për të

forcuar mënyrën se si komunat i
shndërrojnë prioritetet
energjetike dhe klimatike në
veprime konkrete.
Modeli dhe Udhëzuesi i
rishikuar i MECAP-it do të ofrojë
udhëzime më të qarta për
veprimet klimatike, barazinë
gjinore, përfshirjen sociale dhe
varfërinë energjetike, duke i
ndihmuar komunat t’u
përgjigjen nevojave lokale dhe
të avancojnë objektivat më të

gjera të Kosovës për energjinë
dhe klimën.
Projekti “Mbështetje për
Partneritetin për Tranzicionin
Klimatik dhe Energjetik”
mbështetet nga Ministria
Federale Gjermane për
Mjedisin, Veprimin Klimatik,
Ruajtjen e Natyrës dhe Sigurinë
Bërthamore (BMUKN), përmes
Iniciativës Ndërkombëtare për
Klimën (IKI), dhe zbatohet nga
GIZ-i.

Shndërrimi i prioriteteve të Kosovës për energjinë dhe klimën në veprime konkrete në nivel lokal 

PRISHTINË, 8 TETOR - Ministri i
Punës, Andin Hoti, ka
nënshkruar memorandum
mirëkuptimi me drejtorin
ekzekutiv të Save the Children
Kosova, Ahmet Kryeziun.
Sipas Hotit, përmes këtij

memorandumi synohet
thellimi i bashkëpunimit
ndërmjet institucioneve dhe
shoqërisë civile në mbrojtjen e
të drejtave të fëmijëve,
fuqizimin e familjeve, ngritjen e
kapaciteteve të profesionistëve

dhe avancimin e
gjithëpërfshirjes sociale.
Ai tha se bashkëpunimi synon
përmirësimin e shërbimeve
dhe arritjen e rezultateve
konkrete për fëmijët dhe
familjet në Kosovë. “Mbrojtja e

fëmijëve dhe fuqizimi i
familjeve janë prioritete që po i
shndërrojmë në veprime
konkrete, përmes politikave,
shërbimeve dhe partneriteteve
të qëndrueshme”, ka deklaruar
Hoti.

Hoti nënshkruan memorandum mirëkuptimi me Save the Children Kosova

LIDHJET EKONOMIKE FORCOJNË 
MARRËDHËNIET KOSOVË - BRITANI

Faton DËRMAKU

PRISHTINË, 8 TETOR - Kryeministri
i Kosovës, Albin Kurti, ka thënë
se marrëdhëniet mes Kosovës
dhe Mbretërisë së Bashkuar
duhet të thellohen edhe më tej
në aspektin ekonomik dhe
afarist.
Kurti i bëri këto deklarata në
Forumin e Biznesit të Mbretërisë
së Bashkuar në Kosovë 2026, të
organizuar nga Këshilli i
Investitorëve Evropianë, në
bashkëpunim me Ambasadën
Britanike në Prishtinë.
Ai tha se, përveç marrëdhënieve
diplomatike dhe bashkëpunimit
në fushën e sigurisë, janë lidhjet
ekonomike ato që mund të
krijojnë marrëdhënie të
qëndrueshme mes dy vendeve
dhe popujve. “Ndërsa miqësia
jonë e kahershme dhe
marrëdhëniet diplomatike i
kanë afruar dy vendet tona, janë
lidhjet ekonomike ato që do të
krijojnë lidhje të qëndrueshme

mes popujve tanë. Bizneset
bëjnë diçka që qeveritë e vetme
nuk mund ta bëjnë. Ato krijojnë
mundësi konkrete për njerëzit,
duke hapur vende pune, tregje
të reja dhe duke mundësuar që
idetë të kapërcejnë kufijtë”, tha
Kurti.
Kurti ka përmendur edhe
kontributin e Mbretërisë së
Bashkuar në Kosovë,
veçanërisht pas luftës së vitit
1999, duke theksuar rolin e
trupave britanike në kuadër të
KFOR-it. “Kosova dhe Mbretëria
e Bashkuar kanë ndërtuar një
aleancë të fortë dhe të
qëndrueshme që nga viti 1999.
Pas shpalljes së pavarësisë së
Kosovës në vitin 2008, Mbretëria
e Bashkuar ishte ndër vendet e
para që e njohu Kosovën si shtet
sovran dhe të pavarur dhe
vendosi marrëdhënie
diplomatike me të. Përkushtimi i
Mbretërisë së Bashkuar ndaj
Kosovës dëshmohet gjithashtu
përmes kontributit në KFOR dhe
mbështetjes së saj për sigurinë

dhe paqen tonë”, tha ai.
Duke folur për zhvillimet
ekonomike në Kosovë, Kurti tha
se vendi ka shënuar rritje në vitet
e fundit, duke veçuar rritjen e
fitimeve të korporatave,
themelimin e bizneseve të reja
dhe rritjen e investimeve të
huaja.
Ambasadori britanik në Kosovë,
Jonathan Hargreaves, ka thënë
se Kosova duhet të lidhet edhe

më fuqishëm me fqinjët
evropianë dhe institucionet
euroatlantike, jo vetëm në
aspektin politik dhe të sigurisë,
por edhe në atë ekonomik.
Ambasadori britanik ka folur
edhe për organizimin e takimit,
duke thënë se aty janë mbledhur
investitorë, drejtues biznesesh,
sipërmarrës, përfaqësues të
qeverisë dhe miq të Kosovës nga
Mbretëria e Bashkuar dhe

rajoni.
Ai ka vlerësuar veçanërisht rolin
e diasporës kosovare në Britani,
duke theksuar kontributin e saj
në të dyja vendet. “Kur njerëzit
mendojnë për marrëdhëniet
mes Mbretërisë së Bashkuar dhe
Kosovës, guxoj të them se
shpesh mendojnë fillimisht për
sigurinë, politikën apo
diplomacinë, dhe kjo është e
kuptueshme. Sepse ne në
Mbretërinë e Bashkuar jemi
krenarë që kemi qëndruar
përkrah Kosovës në momentet
më të rëndësishme të historisë
së saj. Dhe shumë kosovarë,
përfshirë padyshim shumë prej
jush që jeni këtu sot, kanë
kujtime familjare për atë
mbështetje dhe atë partneritet
ndër vite”, ka thënë ai.
Hargreaves ka theksuar se
marrëdhëniet mes dy vendeve
nuk duhet të mbështeten vetëm
në historinë e përbashkët, por
duhet të zhvillohen edhe
përmes bashkëpunimit
ekonomik.

AVARIA NË TREPÇË, 63 MINATORËT DALIN 
NGA MINIERA PAS RIKTHIMIT TË ENERGJISË

PRISHTINË, 8 TETOR - Një avari në
Trafon Tuneli, përkatësisht në
sistemin 35 kV, ka shkaktuar
ndërprerjen e furnizimit me
energji elektrike në Minierën me
Flotacion “Trepça” në Stan Tërg
dhe në Njësinë e Flotacionit.
Sipas njoftimit të Trepça Sh.A.,
avaria ka ndodhur më 7 tetor
2026, rreth orës 19:30. Në
momentin e ndërprerjes së
energjisë, në minierë ndodheshin
gjithsej 63 minatorë të ndërrimit
të dytë, të cilët ishte planifikuar ta
përfundonin punën në orën
23:00.
Pas ndërprerjes së energjisë, 54
minatorë kanë dalë në sipërfaqe
përmes shkallëve emergjente,

ndërsa nëntë të tjerë kanë
qëndruar në minierë deri në
rikthimin e furnizimit me energji
elektrike.
Furnizimi me energji elektrike
është rikthyer në orën 02:30,
ndërsa nëntë minatorët e mbetur
kanë dalë në sipërfaqe në orën
02:50.
Trepça njofton se pas rikthimit të
energjisë, ndërrimi i parë ka
filluar punën normalisht në
minierë.
Ndërkohë, Njësia e Flotacionit ka
mbetur jashtë funksionit për
shkak të dëmtimeve të
shkaktuara nga avaria në trafon
35 kV.
Ekipet teknike janë duke punuar

në sanimin e avarisë, përfshirë
kontrollimin dhe zëvendësimin e
pesë siguresave mbrojtëse 6.3 kV
dhe elementeve të tjera të
instalimit elektrik.
Sipas Trepçës, procesi i sanimit
është vështirësuar nga mungesa e
pjesëve rezervë në magazinë.
Pas përfundimit të riparimeve dhe
verifikimeve teknike e të sigurisë,
pritet rikthimi i plotë i furnizimit
me energji elektrike dhe vënia në
funksion e Njësisë së Flotacionit.
“Ne mbesim të angazhuar me të
gjitha mundësitë tona dhe pa
kursyer asgjë nga ajo që dimë e
mundemi, për ta kthyer situatën
në normalitet”, thuhet në
njoftimin e Trepça Sh.A.

Nga John PATTERSON

Në 28 qershor, 1971, Frensis Ford
Kopola, po kryente disa
rregullime të fundit në
përfundimin e përshtatjes e tij të
kushtueshme diskutueshme
kinematografike të librit
bestseller të Mario Pucios
“Kumbari”. Atë ditë Kopola po
xhironte pjesë të masakrës së
famshme kulmore të filmit, në të
cilën Majkëll Korleone merr
drejtimin e mafias së Nju Jorkut,
duke ekzekutuar rivalët e tij me
një armë automatike.
Teksa Xho Spineli, që luante rolin
e njërit prej njerëzve të fortë të
Majkëllit, qëlloi me 6 plumba një
bos imagjinar të mafias së Njo
Jorkut, gjatë kohës kur ky kishte
mbetur i bllokuar në një derë
rrotulluese në një hotel, dhe kjo
ngjarje në fakt i referohej bosit
Xho Kolombo, i cili u qëllua për
vdekje në një tubim italo-
amerikan në ‘Columbus Circle’,
jo me shumë se katër blloqe larg
nga vendndodhja e Kopolas.
Kjo vrasje qe akti i parë në një
luftë të egër mes bandave të
mafias, e shpallur nga një
drejtues i ri dhe vizionar me
emrin Xho Galo. Por ky qe fundi i
lidhjes çuditshme mes
Kolombos (i cili mbeti në koma
deri në vdekjen e tij në vitin 1978)
dhe “Kumbarit”, një film që nuk
mund të ishte realizuar pa
dakordësinë e Kolombos. Siç
përshkruhet në detaje në
dokumentarin “Kumbari dhe
Mafia”, Kolombo kishte lënë të
vetë kuptohej se ndërmjet tij dhe
producentit të “The Godfather”,
Al Rudi, kishte një pakt. Ai kërkoi
që organizata kriminale të
monitoronte narrativën e filmit,
në të kundërt nuk do të mund të
xhirohej as edhe një skenë e tij.
Duke e ditur se filmi do të
humbiste të gjitha vërtetësinë e
tij nëse xhirohej në studio e
mbyllura, Rudi nuk kishte asnjë
mundësi përveçse të pajtohej me
kushtet, dhe sërish mediat u
morën gjatë më këtë histori – një
shtrëngim duarsh me djallin –
duke e masakruar për disa muaj
me rradhë.
Sigurisht e gjitha kjo i bënte jo
pak publicitet filmit, dhe disa
komentues si Karlos Klarens, në
studimin e tij historike të vitit
1980 mbi filmat me krim, kujton
se “filmimi nën kërcënimet e
përditshme kishte funksionuar
për mrekulli, duke rikthyer në
kinema madhështinë e një filmi
të ngjashëm me gansterë “Porta
për në ferr” (1930).
Detajet janë interesante.
“Kumbari” ishte shkruar nga
Puco, një italo-amerikan që u rrit
në Hell’s Kitchen, por që nuk
ishte takuar asnjëherë me
ndonjë mfaoz. Ai e bazoi

rrëfimin e tij mbi këta të fundit
kryesisht nga rrëfimet e
krupierëve të kazinove në
epokën e artë, Las Vegasi i viteve
‘60 i Mo Dalic dhe Rat Pekut.

“Kumbari” u bë model
për mafiozët

Por kjo nuk e pengoi atë nga
arritja e një shkallë të tillë
mbresëlënëse të origjinalitetit,
aq sa në kohën kur filmi u bë një
hit, shumë mafiozë të vërtetë
filluan të përputhnin sjellet e tyre
sipas ritualeve të përshkruara
nga Puco dhe Kopola – si puthjet
faqe më faqe, dhe puthja e
unazës gati papnore të
Kumbarit, duke u zotuar për
besnikëri.
Përvoja totala e zhytjes në botën
e mafias që parasiqte filmi – i
arritur nga efekti i mbajtjes së
audiencës emocionalisht të
lidhur me mafiozët, dukej sikur
të çonte në vitin 1945, edhe tani
është e vështirë të imagjinohet
që një bllok larg nga sheshi i
xhirimeve ishte viti 1971 dhe
mafia e vërtetë e Nju Jorkut, që
qe duke përjetuar të njëjtat
trazira si gjithë të tjerët në ato
kohë marsiane.
Edhe pse dokumentari na e
fsheh pjesën më të madhe të
kësaj, nuk ka një prezantim të
vërtetë të pasurisë dhe
kompleksitetit të asaj periudhe
të historisë së mafias. Kolombo
ishte kreu i asaj që kishte më parë
kishte qënë familja mafioze
Profaci, të cilën e kishte
trashëguar në mesin e viteve ‘60
vetëm për shkak Xho Galo kishte
qenë në burg për 10 vjet.
Në filmin “Djem të mirë”
adoleshenti Henri Hill thotë mes

të tjerash: Ishte një kohë e
lavdishme, para Appalachin, dhe
para se Xhoi i Krisur të fillonte
një luftë me bosin e tij…”.
Appalachin, ishte referencë ndaj
një operacioni të bujshëm të
FBI-së ndaj pasurive të një bosi
kryesor të mafias së Nju Jorkut
në vitin 1957. Ishte duke u
zhvilluar një mbledhje e krerëve
të mafias, kur agjentët arrestuan
dhjetëra prej tyre, teksa mafozët
hodhën në tokë armë, bizhuteri
dhe mijëra dollarë në para të
gatshme (incidenti përmendet
tërthorazi në episodin e fundit të
sezonit të pestë të “The
Sopranos”.
Ndërkohë Xho Galo, e pa drogën
si burim të madh fitimi, dhe
pavarësisht kundërshtimeve të
forta të një bosi të vjetër
korleonez, Laki Luçiano, ai nuk e
pati problem në krijimin e
partneriteteve të shpërndarjes së
drogës me zezakët në Harlem
dhe Bedford-Stuyvesant, duke
sjellë me anije shumë ngarkesa.
Lufta që pasoi në fund të viteve
‘50 (e përmendur tek Kumbari II
– “Jo këtu, Carmine!”), e përçau
organizatën, rrëmbeu titujt
kryesorë në media, dhe e
inkurajoi Prokurorin e ri të
Përgjithshëm Bob Kenedi të
ndiqte pa mëshirë mafian pas
vitit 1960 – duke u fokusuar tek
figura si Xhimi Hofa, dhe bosët e
mafias së Çikagos, Tampas në
Florida dhe Nju Orlinsit (të cilët
me vonë mund të kenë
ndihmuar në vrasjen e vëllait të
tij Xhon).
Pra, ishte një vëllazëri mafiozësh
shumë e rraskapitur që u mor me
Kopolën dhe Rudin në vitin 1971.
Ai qe ndërkaq një komunitet që
kishte pak shije për publicitetin.
Në kinema, fjalët “mafia” dhe

“Cosa Nostra” dëgjoheshin rrallë
para filmit “Vëllazëria” i vitit
1968. Edhe J Edgar Huver e
minimizoi rëndësinë e mafias
gjatë viteve ‘30, ‘40 dhe ‘50 – duke
ekzagjeruar kërcënimin
komunizmit – ndoshta për shkak
gjeniut të financave të mafias
Mejer Lanskit (Hajman Rot tek
Kumbari II) që e pati
shantazhuar Huverin mbi
homoseksualitetin e tij që në
fillim të vitit 1935.
Megjithatë, në një epokë shumë
të trazuar mbi çështjet racore
dhe etnike, italianët si Xho
Kolombo gjetën një mënyrë për
të shprehur ankesat e tyre me
natyrë etnike. Edhe pse
komuniteti italian ishte shërbyer
mirë nga grupet sociale si
“Kalorësit e Kolombit dhe
“Urdhri i Bijve të Italisë”,
Kolombo u përfshi në një
sipërmarrje të re, shumë të
ndikuar nga mafia dhe të quajtur
në frymën e kohës, Lidhja Italio-
Amerikane e të Drejtave Civile.
Dhe mbërritja e filmit “Kumbari”
në Manhatan, i dha grupit një
mundësi për të rritur profilin e
tij. Lidhja kërkoi të drejtën e
konsultimit, dhe i dha në
këmbim Rudit qasje në zonë.
Frenk Sinatra – ndoshta i
pakënaqur mbi referencat e
Pucios mbi mënyrën përmes të
cilës ai siguroi rolin e tij në filmin
“Nga këtu drejt përjetësisë” –
ngriti një organizatë institucion
për mbledhjen e fondeve në
‘Madison Square Garden’, ndërsa
politikanët vendorë morën pjesë
në mitingun e parë të Lidhjes në
vitin 1970, duke dënuar
paragjykimet anti-italiane.
Një etje për të qenë në titujt e
parë të mediave dhe blicet e
fotografëve, duket të ketë qenë

pjesë e motivimit të Xho
Kolombos, për t’u ngatërruar me
Lidhjen dhe xhirimin e filmit
“Kumbari”. Por kjo do shënonte
edhe rënien e tij. Mafias që
pëlqente sekretet dhe i urrente
kamerat, u ngop me të. Duke
punuar në partneritet me bosin
e bosëve Karlo Gambinon, Xho
Galo, sërish i lirë dhe jo më pak i
çmendur, porosity një shokun e
tij kriminel zezak, Zherom
Xhonson, që e ekzekutoi
Kolombon gjatë tubimi të dytë
vjetor të Lidhjes Italo-
Amerikane në “Columbus
Circle”.
Pasoi një gjueti ndaj gangsterëve
zezakë që deri atëherë ishte
diçka krejtësisht e huaj për
mënyrën e veprimit të mafias,
por askush nuk u mashtrua.
Xhonsoni u qëllua nga një
person që u largua me shpejtësi,
por të gjithë të dyshuan tek Galo
për shkak të lidhjeve të tij në
Harlem.
Kur vetë Galo u vra një vit më
vonë – në një shtëpi në
“Mulberry Street” duke festuar
ditëlindjen e tij të 43-të – ai
kishte fituar shijen e tij për
publicitet; kishte filluar të
adhuronte shkrimtarët (kishte
lexuar Kamy dhe Sartrin në
burg), dhe ishte duke shkruar
kutimet e tij, “A- Block”. Pas
përvojës fatal të Xho Kolombos
me “The Godfather”, ju do të
mendoni se Galo mund të kishte
mësuar leksionin e tij. Siç doli
më vonë, ai vdiq në të njëjtën
mënyrë si Virgil “Turku” Solozo,
nga dora e vrasësit të ri Majkëll
Korleone, në një shpërthim
gjaku dhe salce – tamam si në
filma.

Marrë nga “The Guardian” – Në
shqip nga bota.al

KUR MAFIA DIKTONTE REALIZIMIN 
E FILMIT-IKONË ‘KUMBARI’ 

Kërcënime me vdekje, të shtëna, grevat dhe bomba… 
Si dhe pse mafia u përpoq të pengonte xhirimin e filmit ikonë “Kumbari”



E PREMTE, 9 TETOR 2026

QENDRA SPORTIVE

TEL: 045/82 82 82TEL: 045/82 82 82

Manchester, 8 tetor -
Manchester City po përballet me
njërin nga momentet më të
vështira në historinë e klubit,
pasi tashmë ekziston mundësia
reale që “Citizens” të
përfundojnë jashtë Premierligës.
Klubi anglez është shpallur fajtor
për 114 nga 115 akuzat lidhur
me shkeljet e rregullave
financiare të Premierligës.
Komisioni i pavarur ka
konstatuar shkelje gjatë
periudhës 2009-2018, ndërsa
sanksionet ende nuk janë

përcaktuar.
Bëhet fjalë për shkelje që lidhen
me periudhën nga viti 2009 deri
në vitin 2018, ndërsa sipas
gjetjeve të komisionit,
Manchester City ka përdorur
kontrata fiktive për të fryrë
artificialisht të ardhurat dhe për
të ulur kostot e klubit.
Tani pritet vendimi
përfundimtar për dënimin.
Manchester City mund të
përballet me një gjobë, një
zbritje të konsiderueshme
pikësh, kufizime të ndryshme

apo edhe me përjashtim nga
Premierliga. Sanksionet ende
nuk janë bërë publike dhe klubi
ka paraqitur ankesë ndaj
vendimit. Rreziku i rënies në
Championship lidhet pikërisht
me një penalizim të madh në
pikë.
Nëse City do të humbte aq
shumë pikë sa të përfundonte në
zonën e rënies, atëherë do të
zbriste në kategorinë e dytë të
futbollit anglez.
Situata mund të jetë edhe më
dramatike. Rregulloret

parashikojnë mundësi për
sanksione edhe më të rënda,
përfshirë përjashtimin nga
Premierliga në një skenar
ekstrem. Në këtë rast, nuk do të
bëhej fjalë thjesht për një rënie
sportive në Championship, pasi
rikthimi në sistemin e ligave
angleze do të varej nga vendimet
e strukturave përkatëse.
“Citizens” e kanë kundërshtuar
vendimin dhe kanë deklaruar se
janë të zhgënjyer dhe të befasuar
nga përfundimet e komisionit,
duke këmbëngulur se janë të

pafajshëm. Klubi ka paraqitur
ankesë dhe ka thënë se do ta
ndjekë procesin ligjor.
Ndërkohë, klubet rivale të
Premierligës janë duke e ndjekur
me shumë vëmendje situatën,
ndërsa disa prej tyre po e
shqyrtojnë edhe mundësinë e
veprimeve ligjore për dëmet që
pretendojnë se i kanë pësuar.

“Tërmet” te Man City, e rrezikon seriozisht rënien nga Premierliga

Torino, 8 shtator - Forma e
mirë që ka treguar Edon
Zhegrova kohët e fundit ka
tërhequr edhe më shumë
vëmendjen e disa skuadrave të
tjera nga Italia. Në fakt, bëhet
fjalë për dy skuadra nga Serie A
që po bëjnë gati ofertën për
transferimin e Zhegrovës nga

Juventusi. Atalanta dhe Lazio
është bërë me dije se po syno-
jnë transferimin e Zhegrovës
në afatin kalimtar të janarit
dhe së shpejti pritet ta kontak-
tojnë Juventusin. Raportimet e
fundit në Itali e lidhin
Zhegroven me të dyja klubet,
me Atalantën që e ka ndjekur

edhe më herët situatën e tij.
Zhegrova është lënë jashtë
listës së garave të UEFA-s te
Juventusi, ndërsa në kampi-
onat ende nuk ka qenë titullar
në asnjë ndeshje. Megjithatë,
dy gola dhe një asistim në dy
duelet e fundit në kampionatin
italian kanë bërë që Zhegrova

të shihet si titullar te Juventusi
për ndeshjen me Cagliarin që
zhvillohet këtë fundjavë.
Zhegrova ka kontratë me
Juventusin deri në vitin 2030.
Klubi italian e ka transferuar
atë nga Lille në vitin 2025, duke
nënshkruar kontratë deri më
30 qershor 2030.

Lazio dhe Atalanta synojnë Zhegrovën në janar

PRISHTINË, 8 TETOR - Pas një pauze
prej 19 ditësh për shkak të
ndeshjeve ndërkombëtare, sot (e
premte) rikthehet në skenë
Superliga e Kosovës në futboll.
Xhiroja e tetë nis sot, të premten,
dhe përfundon të dielën mbrëma,
ndërsa në program janë disa
përballje interesante. Ndeshja e
parë e kësaj xhiroje është ajo
ndërmjet Llapit dhe Ballkanit. Ky
duel zhvillohet sot nga ora 14:00
në stadiumin “Zahir Pajaziti” në
Podujevë, ndërsa të dyja skuadrat
synojnë fitoren. Llapi është i
parafundit në tabelë me tri pikë,

me një fitore dhe gjashtë humbje,
derisa Ballkani renditet në vendin
e gjashtë me 10 pikë. Në tri
ndeshjet e fundit në kampionat,
skuadra nga Suhareka ka
regjistruar një barazim dhe dy
disfata. Ndërkohë, nga ora 18:00
në Gjilan, kampionia në fuqi,
Drita, do ta presë Malishevën.
Malisheva është e dyta në tabelë
me 16 pikë, pesë më shumë se
Drita, që zë vendin e katërt.
Skuadrën e Malishevës në këtë
përballje do ta drejtojë Kastriot
Rexha, pas largimit të trajnerit
Thomas Brdariq.

SOT NIS XHIROJA E TETË E SUPERLIGËS 
SË KOSOVËS NË FUTBOLL

Bayern, 8 tetor - Drejtori i
zhvillimit të të rinjve te Bayern
Munichu, Jochen Sauer, ka
kritikuar Federatën Gjermane të
Futbollit për humbjen e shumë
talenteve, ndër ta ka përmendur
edhe Erblin Osmanin.
Osmani ka zgjedhur ta
përfaqësojë Kosovën, pasi më
herët ka qenë pjesë e
përfaqësueseve të grupmoshave
të Gjermanisë. Ai ka debutuar për
Kosovën në fitoren 1-0 ndaj
Irlandës dhe, në moshën 17-
vjeçare, është bërë debutuesi më

i ri në historinë e përfaqësueses
“Dardane”. 17-vjeçari ka qenë një
nga lojtarët që përzgjedhësi
Franco Foda e ka aktivizuar në
Ligën e Kombeve, ndërsa për
shkak të cilësive të tij të larta
është përmendur vazhdimisht si
një prej talenteve të humbur nga
Gjermania. Së fundmi, edhe
Sauer e ka këshilluar Federatën
Gjermane që të ndërmarrë hapa
në këtë drejtim, pasi sipas tij po
humben shumë talente.
“Ka shumë probleme. Shumë
lojtarë kanë lindur në Gjermani,

por Jürgen Klopp nuk mund t’i
ftojë. Shikoni vetëm në Bavari:
Kenan Yildiz, Can Uzun? Turqi.
Josip Stanišić? Kroaci. Paul
Wanner? Austri. Malik Tillman?
ShBA. Ka konkurrencë të madhe
mes përfaqësueseve, që duhet të
adresohet menjëherë. Ne e
shohim këtë nga afër, për shkak
të numrit të ftesave që i marrim
nga disa përfaqësuese për lojtarë
individualë.  Erblin Osmani u
lind në Mynih, por po luan
aktualisht për Kosovën”, ka
theksuar Sauer për “SPOX”.

Me 17 vjeç, mesfushori ka hyrë në
historinë e Kosovës si lojtari më i
ri që ka debutuar me fanellën
“Dardane”. Ai është zhvilluar në
akademinë e Bayern Munichut
që nga viti 2017 dhe në mars të
këtij viti ka debutuar edhe me
ekipin e parë të klubit në
Bundesligë, në fitoren 4-0 ndaj
Union Berlinit. Osmani ka
debutuar me Bayernin në
moshën 16-vjeçare dhe 305-
ditëshe, duke u bërë një nga
debutuesit më të rinj në historinë
e klubit.

DREJTORI I BAYERNIT KRITIKON FEDERATËN 
GJERMANE: PO HUMBIM SHUMË TALENTE, 

ERBLIN OSMANI IKU TE KOSOVA

10

JAVA E TETË E
SUPERLIGËS:

Sot (e premte)
14:00 - Llapi - Ballkani
18:00 - Drita - Malisheva

Nesër (e shtunë)
14:00 - Vushtrria – Gjilani
18:00 - Drenica - Feronikeli

Pasnesër (e diel)
18:00 - Prishtina – Dukagjini

Nick MILLER
Si gjithmonë kur bëhet fjalë për
bëmat e Cristiano Ronaldos,
secili beson atë që do të besojë.
A e publikoi javën e kaluar
deklaratën e tij të pazakontë, ku
shpjegonte pse ishte larguar nga
grumbullimi i Portugalisë, sepse
ndeshjet e kombëtares për këtë
periudhë kishin përfunduar dhe
ky ishte çasti i përshtatshëm për
të thënë të vetën, pa ua
shpërqendruar vëmendjen
shokëve të skuadrës? Apo e bëri
sepse e marta ishte mbrëmja kur
Lionel Messi do të luante
ndeshjen e lamtumirës me
Argjentinën, në anën tjetër të
botës?
Të dyja duken të besueshme.
Me 1.740 fjalë të shpërndara në
10 slajde në një postim në
Instagram, Ronaldon nuk mund
ta akuzosh se nuk i ka trajtuar
gjërat hollësisht. Kjo është ajo
sasi fjalësh që fillon t’i bëjë
nervozë redaktorët e The Athletic
kur e shohim në artikujt tanë.

E vërteta e Cristiano
Ronaldos

Nuk do ta shqyrtojmë këtu
deklaratën rresht për rresht, por,
shkurtimisht, Ronaldo thotë se
kishte rënë dakord me trajnerin e
Portugalisë, Jorge Jesus, që
sulmuesi 41-vjeçar të luante në
ndeshjen e parë dhe në të fundit
të kësaj periudhe me katër
takime ndërkombëtare. Më pas,
Jesus i kishte thënë se do të
aktivizohej edhe për 30 minuta si
zëvendësues në ndeshjen e dytë,
përpara se të ndryshonte mendje

dhe ta linte Ronaldon në nxemje
e të gatshëm, por pa e futur në
fushë. Pastaj, me sa duket, Jesus,
Ronaldo dhe të tjerë brenda
ekipit kishin rënë dakord për një
shpjegim të situatës në tetë pika,
të cilin trajneri do ta paraqiste
përpara mediave. Por, kur erdhi
çasti, ai devijoi nga kjo strategji.
Sipas Ronaldos, këto ishin dy
raste kur Jesus “nuk e mbajti
fjalën”.
Më pas, ai i kërkon falje popullit
portugez që u largua nga skuadra
me aq zemërim dhe e mbyll me
shpresën se në të ardhmen do të
ketë të paktën një ndeshje
lamtumire.
Mund të zgjidhni frazat tuaja të
parapëlqyera, por për mua një
nga kandidatet kryesore është ajo
ku Ronaldo thotë se “vendosa të
largohesha nga grumbullimi pa
pritur një tjetër premtim të
pambajtur”, si një bashkëshort i
nëpërkëmbur që thjesht nuk
mund të mbyllë më sytë përpara
një tjetër tradhtie. Pastaj është
edhe pika e gjashtë e shpjegimit
për të cilin pretendohet se ishte
rënë dakord me Jesusin, ku
trajneri duhej të thoshte se
“gabova që nxora në nxehje dikë
të kalibrit të Peles apo Diego
Maradonës dhe pastaj nuk e futa
në lojë”. Çfarë poshtërimi!
Vlen të vërehet gjithashtu se mes
1.740 fjalëve të deklaratës nuk
gjenden as “Jorge” dhe as “Jesus”.
Ronaldo i referohet thjesht si
“Trajneri” ose “Trajneri aktual”,
njësoj si një mikeshë e imja që
bashkëshortin, me të cilin është
martuar prej 11 vjetësh, e quan
“burri im aktual”, vetëm që ta
mbajë pak në ankth. Mesazhi i
Ronaldos duket se është: “Unë
kam qenë këtu përpara teje,

Jorge, dhe do të jem këtu edhe
pasi ti të jesh larguar, nëse
vazhdon kështu”.
Nuk mund ta dimë pse Jesus
devijoi në konferencën e shtypit
nga ajo që, sipas Ronaldos, ishte
qëndrimi për të cilin kishin rënë
dakord. Ku i dihet: ndoshta
ndërkohë iu kujtua se kishte edhe
ai pak respekt për veten?
Sigurisht, nuk e dimë as nëse
Jesus do të pajtohej me versionin
e Ronaldos për ngjarjet, pasi
Federata Portugeze e Futbollit
ende nuk ka komentuar.
Ndoshta, siç u shpreh
mbretëresha e ndjerë Elizabeta
për përshkrimin që Princi Harry
dhe Meghan Markle i bënë jetës
në familjen mbretërore Windsor,
“kujtimet mund të ndryshojnë
nga njëri te tjetri”.
Leximi i deklaratës së Ronaldos
ngjall disa reagime të
menjëhershme. Njëri është:
përse gjithë ky mundim? Përpara
se të mendojmë për arritjet e tij të
jashtëzakonshme, kemi të bëjmë
me një burrë 41-vjeçar, me
bashkëshorte dhe pesë fëmijë.
Sigurisht, askujt nuk i pëlqen ta
gënjejnë apo ta bëjnë të ndihet i
mashtruar. Por, nga ana tjetër…
piqu pak, o burrë!
A nuk do të kishte qenë më mirë,
ose më dinjitoze, të mos thoshte
asgjë? Ose ndoshta të bënte një
deklaratë të shkurtër, që të
përmbante vetëm pjesën ku
thoshte: “Po, nuk duhej ta kisha
bërë. Më falni”, pa gjithë të tjerat?
Ronaldo ka çdo të drejtë të
paraqesë versionin e vet të
historisë, por lind pyetja nëse kjo
deklaratë, pas largimit nga
grumbullimi i Portugalisë, do të
bëjë më shumë dëm sesa mirë.
Kjo nuk është thjesht bezdisja e

një gazetari anglez, pa ndonjë
lidhje emocionale me Ronaldon,
për mënyrën si është sjellë ai.
Ekziston një rrezik real që njerëzit
që e kanë dashur për dy dekada
të jenë duke e humbur durimin.
Vitet e fundit, të ndiqje një
ndeshje të Portugalisë ka qenë
pak a shumë si të merrje pjesë në
një tubim kulti: një det njerëzish
me fanella ku shkruhet “Ronaldo,
7”, që reagojnë vetëm nga shfaqja
e heroit të tyre si ata adoleshentët
e viteve 1960 kur arrinin të
shihnin për një çast The Beatles.
Por për sa kohë do të vazhdojnë
t’i përulen dhe ta lavdërojnë
Ronaldon? A do të ndryshojë
qëndrimi mbizotërues ndaj tij në
Portugali? A ka ndryshuar
tashmë? A po e ndihmon vetë
Ronaldo publikun portugez të
ecë përpara pa të, pikërisht
përmes sjelljeve të tilla?
Mbi të gjitha, të vjen keq që
gjithçka po shkon kështu: kaq
rrëmujshëm, me kaq pak dinjitet.
Bëhet fjalë për një nga vetëm
katër burrat në historinë e
futbollit që kanë luajtur më
shumë se 200 ndeshje me
kombëtaret e tyre. Ai ka shënuar
gjithashtu 146 gola për vendin e
vet.
Përpara se të shfaqej Ronaldo,
mendimi se dikush mund ta
sfidonte Eusébion si futbollisti
më i madh i Portugalisë ishte
qesharak, madje fyes. Por, siç
rrodhën gjërat, Ronaldo e ka
tejkaluar legjendën portugeze
me një diferencë mjaft të qartë.
Dhe gjithçka po përfundon
kështu. Ai duket se po i kalon ato
që mund të jenë ditët e fundit të
karrierës së tij me kombëtaren
duke shkruar një deklaratë në
aplikacionin Notes të iPhone-it,

si një YouTuber që ka thënë diçka
të papërshtatshme në një
videoblog dhe tani shqetësohet
se mos publiku e bojkoton.
Një ndeshje lamtumire, në një
formë apo në një tjetër, do të
ketë. Pyetja e vetme është ku, kur
dhe kundër kujt.
Dy ndeshjet e ardhshme të
Portugalisë janë në periudhën
ndërkombëtare të nëntorit: dy
takimet e fundit të fazës së
grupeve të Ligës së Kombeve, në
shtëpi kundër Danimarkës, në
stadiumin e Bragës me kapacitet
prej 30 mijë vendesh, i cili ka
vetëm dy tribuna, në dy anët e
tjera ka faqe të mirëfillta
shkëmbore, dhe në transfertë
kundër Uellsit, në një stadium
vetëm pak më të madh në
Cardiff, ku zakonisht luhet futboll
klubesh të kategorisë së dytë. A
do të konsiderohen këto të denja
për rastin? Apo ai do të dëshirojë
të presë një skenë disi më
madhështore?
Ndoshta asgjë nga këto nuk ka
rëndësi. Në vitet që do të vijnë, a
do ta mbajnë mend njerëzit
deklaratën me 1.740 fjalëshe pas
një grindjeje të vogël me një
trajner? Apo do të kujtojnë golat,
jetëgjatësinë e jashtëzakonshme
në futboll, Europianin e vitit 2016
dhe madhështinë e shfaqur në
fushë përgjatë një brezi të tërë?
Përgjigjja është mjaft e qartë.
Por, për momentin, kështu po i
përjetojmë ditët e fundit të
karrierës së Cristiano Ronaldos
me kombëtaren. Dhe kjo të lë një
ndjesi të trishtë. / The athletic –
bota.al

LAMTUMIRA E CRISTIANO RONALDOS 
PO KTHEHET NË NJË RRËMUJË TRAGJIKE. 

SIMPATIA PO SHUHET 



12 E PREMTE, 9 TETOR 2026 PUBLICITET 



13E PREMTE, 9 TETOR 2026PUBLICITET

- “Lisi Group” SH.P.K. me numër Unik
Identifikues: 810845167 bënë ulje të
kapitalit nga 140,000.00 në 1000.

- Vjosa (Jusuf) Gradinaj, shpall të
pavlefshme certifikatën e dhënies së
Provimit të Jurisprudencës, me nr.
91/2017, të lëshuar në Prishtinë më
13.03.2017, për provimin e jurispru-
dencës të dhënë më 31.01.2017, nga
Ministria e Drejtësisë.

- Vjosa Jusuf Gradinaj  shpall të pavlef-
shme  diplomën  LL.M. (Master) në
Kontrata dhe të Drejtën Komerciale,
në emër të, nr. 1689, të lëshuar më
27.02.2018, nga Universiteti i
Prishtinës “Hasan Prishtina” –
Fakulteti Juridik.

- “Master Build SRL Dega në Kosovë”
shpall të pavlefshme certifikatën e biz-
nesit me nr. Unik Identifikues:
811932583.

- Thot Ratkoceri shpall të pavlefshme
dëftesat si dhe diplomën e shkollës së
mesme “28 Nëntori” shkolla Teknike
Prishtinë.

- Driton Bucaj shpall te pavlefshme
dëftesat e kl l - Vlll shfmu “ Abdyl
Frasheri “ Prizren.

- Armend Hoxhaj shpall te pavlefshme
3 dëftesat dhe diplomën Q K “11
Marsi “ Prizren.

- Trim Rezniqi shpall të pavlefshme
dëftesën e kl.10 të sh.m.p “Gjon N.
Kazazi” Gjakovë.

- Sokol Haxhikadrija shpall të pavlef-
shme diplomën e gjimnazit “Hajdar
Dushi” Gjakovë. 

- Elidon Pylla B.I. shpall të pavlefshme
certifikatën e TVSH-së,  me nr.
33049408.

- Elidon Pylla B.I. shpall të pavlefshme
certifikatën e biznesit me nr.
811149542 të lëshuar nga ARBK.

- Genti Kurhasku shpall të pavlefshme
certifikatën e maturës shtetërore të
sh.m. mjekësisë “Hysni Zajmi”
Gjakovë.

- Sebastjan Prenka shpall të pavlef-
shme dëftesën e plotë shf.f.m.u
“Ahmet Rrustemi” Bec Gjakovë  nga kl.
1-5 dhe 6-9.

- Xhelal Halilosmani shpall të pavlef-
shme dëftesat dhe diplomën e sh.m.
Ekonomike “Kadri Kusari” Gjakovë.

- Diana Morina shpall të pavlefshme
dëftesat e kl. 1.2.3.4 dhe diplomën e
Gjimnazit “Hajdar Dushi” Gjakovë.

- Albana Gjocaj nga Juniku shpall të
pavlefshme diplomën e universiteti
Publik “Fehmi Agani” Gjakovë, drejtimi
Infermieri, Bachelor me nr. 104.

>> SHPALLJE TË VOGLA <<

Duke u bazuar në nenin 7 të Udhëzimin Administrativ (MMPHI) Nr.01/2025 për 
Ndryshimin dhe Plotësimin e Udhëzimit Administrativ (MMPHI) Nr. 04/2022 për Leje 
Mjedisore, Ministria e Mjedisit dhe Planifikimit Hapësinor, në bashkëpunim me 
operatorin "Erti 2’’ Sh.p.k. Skenderaj, kërkesa për vazhdim të Leje Mjedisore, me nr. 
prot. 26/1796/MMPH, për Eksploatim i gurit gëlqeror ne Qirez, Skenderaj, organizojnë:   

 

DEBAT PUBLIK 

Për kërkesën për t’u pajisur me Leje Mjedisore 

Njoftohet  publiku i interesuar se me datë: 28.10.2026, në ora: 10:00, në hapësirat e Zyret 
e kompanisë Erti shpk në Qirez, do të organizohet debat publik nga operatori "Erti 2’’ 
Sh.p.k. Skenderaj, kërkesa për vazhdim të Leje Mjedisore, me nr. prot. 26/1796/MMPH, 
për Eksploatim i gurit gëlqeror ne Qirez, Skenderaj, në bashkëpunim me Ministrinë e 
Mjedisit dhe Planifikimit Hapësinor.  

 

Debati Publik do të organizohet edhe në mënyrë virtuale në platformën ZOOM:  
 
ID: 
https://us04web.zoom.us/j/5289487423?pwd=atEPUrNDxCwMcX5GSCHJS7NmA
u7JDN.1 

 Passcode:pa passcod 
 
 
Linku i Komunës: 
 
 
Linku i gazetës ditore: 
 
 
Në linkun e mëposhtëm, mund të gjeni aplikacionin e publikuar në ueb faqe të 
MMPH-së, për komente të publikut: 
 
https://mmphi.rks-gov.net/Document?search=MATR 
 
Pjesëmarrja e publikut është e mirëseardhur dhe e rëndësishme për procesin. 
 
Me respekt, 

Florim Bucolli 

"Erti 2’’ Sh.p.k. 

Duke u bazuar në nenin 7 të Udhëzimin Administrativ (MMPHI) Nr.01/2025 për 
Ndryshimin dhe Plotësimin e Udhëzimit Administrativ (MMPHI) Nr. 04/2022 për Leje 
Mjedisore, Ministria e Mjedisit dhe Planifikimit Hapësinor, në bashkëpunim me 
operatorin “Erti” Sh.p.k. Skenderaj, kërkesa për vazhdim të Leje Mjedisore, me nr. 
prot. 26/1114/MMPH, për thërrmim dhe seperim i gurit gëlqeror, Qirez, Skenderaj, 
organizojnë:   

 

DEBAT PUBLIK 

Për kërkesën për t’u pajisur me Leje Mjedisore 

Njoftohet  publiku i interesuar se me datë: 28.10.2026, në ora: 10:30, në hapësirat e Zyret 
e kompanisë Erti shpk në Qirez, do të organizohet debat publik nga operatori “Erti” 
Sh.p.k. Skenderaj, kërkesa për vazhdim të Leje Mjedisore, me nr. prot. 26/1114/MMPH, 
për thërrmim dhe seperim i gurit gëlqeror, Qirez, Skenderaj, në bashkëpunim me 
Ministrinë e Mjedisit dhe Planifikimit Hapësinor.  

 

Debati Publik do të organizohet edhe në mënyrë virtuale në platformën ZOOM:  
 
ID: 
https://us04web.zoom.us/j/5289487423?pwd=atEPUrNDxCwMcX5GSCHJS7NmA
u7JDN.1 

 Passcode:pa passcod 
 
 
Linku i Komunës: 
 
 
Linku i gazetës ditore: 
 
 
Në linkun e mëposhtëm, mund të gjeni aplikacionin e publikuar në ueb faqe të 
MMPH-së, për komente të publikut: 
 
https://mmphi.rks-gov.net/Document?search=MATR 
 
Pjesëmarrja e publikut është e mirëseardhur dhe e rëndësishme për procesin. 
 
Me respekt, 

__Burim Bucolli__________ 

“Erti” Sh.p.k 

Republika e Kosovës 
Republika Kosovo / Republic of Kosovo 

Këshilli Prokurorial i Kosovës / Tužila ki Savet Kosova / Kosovo Prosecutorial Council 
Sekretariati / Sekretarijat / Secretariat 

Në bazë të nenit 31 të Ligjit Nr. 06/L-056 për Këshillin Prokurorial të Kosovës, nenit 2 paragrafi 3, 
nenit 39 paragrafi 15 të Ligjit Nr.08/L-197 për Zyrtarët Publik, të Rregullores Nr. 03/2024 për 
Procedurën e Rekrutimit, Pranimit, Emërimit dhe Punës Provuese për të Punësuarit në 
Administratën e Sistemit Prokurorial, Rregullores Nr. 05/2026 për Klasifikimin e Vendeve të Punës 
të Administratës në Sistemin Prokurorial, nenit 2, paragrafi 3 të Ligjit Nr. 08/L-196 për Pagat në 
Sektorin Publik dhe në bazë të vendimit të Drejtorit të Përgjithshëm DPSKPK/Nr. 157/2026 të datës 
17 prill 2026, Sekretariati i Këshillit Prokurorial të Kosovës, shpall këtë: 

 
K O N K U R S 

Nr. 18/ 2026 
 
I. Titulli i vendit të punës:                Zyrtar Ligjor 

Emërtimi i pozitës:    Profesional 1 
Grupi, klasa, koeficienti/paga bazë:  P13  7.5 
Institucioni/Njësia:  Departamenti Ligjor/ Divizioni për Çështje 

Ligjore dhe Mbështetje të Këshillit 
Numri i pozitave:     Një (1) pozitë                                                                  
Kohëzgjatja e Emërimit:   Pa afat 
Periudha provuese:    Gjashtë (6) muaj  
Afati për aplikim:     09.10.2026 - 23.10.2026 

 
Përshkrimi i përgjithshëm i punës: 
1. Harton akte normative dhe aktet tjera juridike nga veprimtaria e Këshillit dhe Prokurorit të 

Shtetit në bazë të procedurave të përcaktuara sipas legjislacionit në fuqi;  
2. Kujdeset që përmbajtja dhe forma e akteve normative të jetë sa më e saktë, si dhe të jenë identike 

në dy gjuhët zyrtare;  
3. Sipas kërkesës së mbikëqyrësit, bën hulumtime dhe analiza të informatave në temat e caktuara 

nga mbikëqyrësi dhe identifikon opsionet ose çështjet për shqyrtim;  
4. Sipas kërkesës dhe sipas udhëzimeve të mbikëqyrësit jep opinione ligjore si dhe bën hartimin e 

projektmarrëveshjeve, projektvendimeve dhe projekt akteve të tjera;  
5. Bashkëpunon dhe komunikon me njësitë organizative të Këshillit dhe Prokurorit të Shtetit për 

aktivitetet që ndërlidhen me fushën e legjislacionit;  
6. Harton akte nënligjore në përputhje me ligjin nga fushëveprimtaria e Drejtorit të Përgjithshëm të 

Sekretariatit, ofron mbështetje profesionale njësive organizative të Këshillit dhe Prokurorit të 
Shtetit përmes këshillave ligjore, opinioneve ligjore apo hulumtimeve sipas kërkesave të tyre, si 
dhe bënë korrigjime përkatëse ligjore;  

7. Ndihmon në zbatimin e vendimeve dhe rregulloreve të Këshillit dhe Prokurorit të Shtetit, 
përmes dhënies së mendimeve profesionale dhe këshillave juridike;  

8. Bënë përditësimin e databazës gjyqësore;  
9. Harton shkresa të ndryshme për përfaqësim në konteste gjyqësore;  

 
Kriteret e përgjithshme për pranimin në detyrë: 
1. Të jetë shtetas i Republikës së Kosovës; 
2. Të ketë zotësi të plotë veprimi, sipas legjislacionit në fuqi; 
3. Të zotërojë të paktën njërën nga gjuhët zyrtare, në pajtim me Ligjin për Gjuhët; 
4. Të jetë e/i aftë për të kryer detyrën përkatëse në pikëpamje shëndetësore; 
5. Të mos jetë e/i dënuar për kryerjen e veprës penale me dashje; 
6. Të mos ketë në fuqi masë disiplinore për shkelje të rëndë; 
7. Të ketë arsimin, përvojën e punës profesionale dhe/apo aftësitë e kërkuara për pozitën;  

kategorinë, klasën apo grupin përkatës; 
8. Të kalojë me sukses procedurat e pranimit të përcaktuara në këtë rregullore. 
 
Kriteret specifike shtesë, nëse ka: 
1.    Nuk ka.  

 
Njohuritë, aftësitë dhe cilësitë e kërkuara në procedurën e rekrutimit: 
1. Njohuri të plotë dhe të specializuara në fushën profesionale specifike.  
2. Nivel të lartë të njohurive profesionale ose teknike të fushës përkatëse dhe të kuptuarit e 

fushave që ndërlidhen me detyrat dhe përgjegjësitë. 
3. Njohuri të mira të metodave kërkimore, që ndihmojnë në përgatitjen e raporteve bazike ose 

analitike dhe në marrjen e vendimeve. 
4. Aftësi të arsyetimit logjik dhe analitik. 
5. Aftësi për të bërë gjykime profesionale të pavarura dhe për të ushtruar diskrecion mbi çështjet 

dhe për të dhënë një kontribut të rëndësishëm në zhvillimin dhe zbatimin e politikave. 
6. Shkathtësi hulumtuese, analitike, vlerësuese dhe formulim të rekomandimeve dhe këshillave 

profesionale. 
7. Aftësi komunikimi dhe ndikim personal, përfshirë aftësi për të përfaqësuar.  
8. Diplomë Universitare - Fakulteti Juridik. 
9. Një (1) vit përvojë pune profesionale. 
 
Dokumentet që duhet të dorëzohen si pjesë e aplikimit dhe mënyrën e dorëzimit të tyre: 
1. Kopjen e letërnjoftimit/pasaportës/certifikatës së shtetësisë së Republikës së Kosovës. 
2. Kopja e diplomës të kërkuar me konkurs dhe të dhëna nga institucionet arsimore, vërtetimin e 

nostrifikimit të diplomës së fituar jashtë vendit apo aktin që dëshmon se diploma e fituar jashtë 
vendit është në procedurë të nostrifikimit, me kusht që nostrifikimi i diplomës të dorëzohet deri 
në momentin e nënshkrimit të aktit për emërim në pozitë; 

3. Kopje te dëshmisë se punësimit; 
4. Kopjet e dokumenteve që provojnë plotësimin e kushteve për aplikim, të përcaktuara në 

shpalljen e rekrutimit dhe të deklaruara në aplikacion. 
5. Aplikacioni se bashku me dokumente dorëzohen në mënyrë fizike, elektronike dhe përmes 

postës. 
 

Dëshmitë që nuk kërkohen gjatë aplikimit, por në fazën e verifikimit para emërimit: 
1. Certifikatë mbi dënimet penale origjinale e lëshuar nga gjykata përmes së cilës dëshmohet se 

nuk është i/e dënuar për kryerjen e veprës penale me dashje, jo më të vjetër se (6) muaj nga data 
e lëshimit. 

2. Dëshmi se kandidati është i aftë në pikëpamje shëndetësore. 
10. Kryen edhe punë të tjera të caktuar nga mbikëqyrësi.  
 
Kriteret e përgjithshme për pranimin në detyrë: 
1. Të jetë shtetas i Republikës së Kosovës; 
2. Të ketë zotësi të plotë veprimi, sipas legjislacionit në fuqi; 
3. Të zotërojë të paktën njërën nga gjuhët zyrtare, në pajtim me Ligjin për Gjuhët; 
4. Të jetë e/i aftë për të kryer detyrën përkatëse në pikëpamje shëndetësore; 
5. Të mos jetë e/i dënuar për kryerjen e veprës penale me dashje; 
6. Të mos ketë në fuqi masë disiplinore për shkelje të rëndë; 
7. Të ketë arsimin, përvojën e punës profesionale dhe/apo aftësitë e kërkuara për pozitën;  

kategorinë, klasën apo grupin përkatës; 
8. Të kalojë me sukses procedurat e pranimit të përcaktuara në këtë rregullore. 
 
Kriteret specifike shtesë, nëse ka: 
1. Nuk ka.  

 
Njohuritë, aftësitë dhe cilësitë e kërkuara në procedurën e rekrutimit: 
1. Njohuri të plotë dhe të specializuara në fushën profesionale specifike.  
2. Nivel të lartë të njohurive profesionale ose teknike të fushës përkatëse dhe të kuptuarit e 

fushave që ndërlidhen me detyrat dhe përgjegjësitë. 
3. Njohuri të mira të metodave kërkimore, që ndihmojnë në përgatitjen e raporteve bazike ose 

analitike dhe në marrjen e vendimeve. 
4. Aftësi të arsyetimit logjik dhe analitik. 
5. Aftësi për të bërë gjykime profesionale të pavarura dhe për të ushtruar diskrecion mbi çështjet 

dhe për të dhënë një kontribut të rëndësishëm në zhvillimin dhe zbatimin e politikave. 
6. Shkathtësi hulumtuese, analitike, vlerësuese dhe formulim të rekomandimeve dhe këshillave 

profesionale. 
7. Aftësi komunikimi dhe ndikim personal, përfshirë aftësi për të përfaqësuar.  
8. Diplomë Universitare - Fakulteti Juridik. 
9. Një (1) vit përvojë pune profesionale. 

 
II. Titulli i vendit të punës:                Zyrtar Ligjor 

Emërtimi i pozitës:    Profesional 1 
Grupi, klasa, koeficienti/paga bazë:  P13  7.5 
Institucioni/Njësia:  Departamenti Ligjor/ Divizioni për për 

Përfaqësim Ligjor  
Numri i pozitave:     Një (1) pozitë                                                                  
Kohëzgjatja e Emërimit:   Pa afat 
Periudha provuese:    Gjashtë (6) muaj  
Afati për aplikim:     09.10.2026 - 23.10.2026 

 
Përshkrimi i përgjithshëm i punës: 
1. Përfaqëson Këshillin dhe Prokurorin e Shtetit në të gjitha kontestet duke përfshirë ato gjyqësore, 

administrative apo çfarëdo përfaqësimi tjetër në procedura kontestimore; 
2. Harton shkresa të ndryshme për përfaqësim në konteste gjyqësore; 
3. Menaxhon databazën e seancave gjyqësore; 
4. Kryen detyra tjera sipas kërkesës së mbikëqyrësit të drejtpërdrejtë. 

3. Dëshmi përkatëse se kandidati ka zotësi të plotë për të vepruar. 
 

Mënyrën e vlerësimit të kandidatëve:  
4. Verifikimi paraprak;  
5. Vlerësimi profesional (testim me shkrim dhe intervistë). 
 
Mënyrën e njoftimit dhe komunikimit me kandidatët: 
1. Përmes ueb faqes së institucionit në mënyrë elektronike. 

 
Komunitetet jo shumicë dhe pjesëtarët e tyre, personat me aftësi të kufizuara dhe gjinia më pak e përfaqësuar 
kanë të drejtë për përfaqësim të drejtë dhe proporcional në shërbimin civil të Kosovës, siç specifikohet në LZP; 
Aplikacionet e dorëzuara pas afatit të paraparë nuk pranohen dhe aplikacionet e mangëta refuzohen. 
Kandidati përmes aplikacionit deklaron dhe mban përgjegjësi për vërtetësinë e të gjitha dokumenteve të 
dorëzuara siç kërkohen nga shpallja e procedurës së rekrutimit. 
Deklarimi i rrejshëm sipas këtij neni paraqet shkas për përjashtim nga procedura e rekrutimit. 
_____________________________________________________________________________________ 
Kandidatët që aplikojnë në dy apo më shumë pozita duhet që për secilën pozitë të dorëzojnë  
aplikacionin  së bashku me dokumentacionin e duhur.  
 
Konkursi është i hapur 15 ditë kalendarike nga dita e publikimit në faqen zyrtare të Sistemit Prokurorial të 
Republikës së Kosovës, duke filluar nga data 09.10.2026 gjer më 23.10.2026 si datë e mbylljes së konkursit. 
 
Aplikacioni së bashku me dokumentet mbështetëse mund të dorëzohet në Sekretariatin e Këshillit Prokurorial 
të Kosovës në formë fizike, përmes postës ose postës elektronike, i cili regjistrohet dhe secili kandidat pajiset me 
një konfirmim mbi pranimin e aplikacionit. 
 
Aplikacionet dorëzohen çdo ditë pune nga ora 08:00 deri në ora 16:00, në Divizionin e Stafit Administrativ, 
kati IV, objekti i Prokurorisë Speciale, rruga “Luan Haradinaj”, 10000 Prishtinë, Kosovë si dhe përmes postes 
elektronike: burimet.njerezore@rks-psh.org. 
 
Aplikimi përmes postës: Aplikacionet e kompletuara me dokumente mund të dorëzohen edhe përmes postës në 
Departamenti i Burimeve Njerëzore të Sekretariatit të Këshillit Prokurorial të Kosovës, adresa: Rr. “Luan 
Haradinaj”, kati i IV,  objekti i Prokurorisë Speciale. 
 
Aplikacionet e dërguara me postë, të cilat mbajnë vulën postare mbi dërgesën e bërë ditën e fundit të afatit për 
aplikim, do të konsiderohen të vlefshme dhe do të merren në shqyrtim, nëse arrijnë brenda 4 katër ditësh, 
aplikacionet që arrijnë pas këtij afati dhe ato të pakompletuara nuk do të shqyrtohen fare. 
 
Në rast nevoje mund të na kontaktoni në, tel: 038/200 66048, 038/200 66029, 038/200 66051, 038/200 66028, 
prej orës 08:00 – 16:00.  
 
Vetëm kandidatët që kanë aplikuar brenda afatit dhe që i kanë dorëzuar të gjitha dokumentet sipas konkursit 
kanë të drejtë t'i nënshtrohen procesit të rekrutimit. Ndërsa, kandidatët të cilët nuk kanë aplikuar brenda afatit 
të paraparë në konkurs, si dhe ata të cilët kanë aplikuar në afat, por nuk e kanë dorëzuar dokumentacionin e 
kompletuar sipas kritereve dhe kërkesave të konkursit, nuk do të merren parasysh. 

Republika e Kosovës 
Republika Kosova / Republic of Kosovo 

Këshilli Prokurorial i Kosovës / Tužila ki Savet Kosova / Kosovo Prosecutorial Council 
Sekretariati / Sekretarijat / Secretariat 

Na osnovu lana 31. Zakona Br. 06/L-056 o Tužila kom Savetu Kosova, lana 2. stav 3, lana 39. 
stav 15. Zakona Br. 08/L-197 o Javnim Službenicima, Pravilnika Br. 03/2024 o Postupku 
Regrutovanja, Prijem, Imenovanje i Probnog Rada Zaposlenih u Administraciji Tužila kog 
Sistema, Pravilnika Br. 05/2026 o Klasifikaciji Radnih Mesta Administracije u Tužila kom 
Sistemu, lana 2. stav 3. Zakona Br. 08/L-196 o Platama u Javnom Sektoru i na osnovu odluke 
Generalnog Direktora ODSTSK/Br. 157/2026 od 17. aprila 2026. godine, Sekretarijat Tužila kog 
Saveta Kosova objavljuje ovaj: 

 
K O N K U R S 

Br. 18/2026 
 
I. Naziv radnog mesta:    Pravni Službenik 

Naziv pozicije:    Profesionalni 1 
Grupa, razred, koeficijent/osnovna plata:  P13 7.5   
Institucija/Jedinica: Pravni Departman/Odeljenje za Pravne 

Poslove i Podršku Savetu 
Broj pozicija:      Jedna (1) pozicija    
Trajanje imenovanja:     Neograni eno    
Probni period:     Šest (6) meseci     
Rok za prijavu:     09.10.2026. - 23.10.2026.   
  

Opšti opis posla: 
1. Izra uje normativne akte i druge pravne akte iz delatnosti Saveta i Državnog Tužioca na 

osnovu postupaka utvr enih važe im zakonodavstvom; 
2. Osigurava da sadržaj i forma normativnih akata budu što ta niji i da budu identi ni na dva 

službena jezika; 
3. Na zahtev nadzornika, sprovodi istraživanje i analizu informacija o temama koje je dodelio 

nadzornika i identifikuje opcije ili probleme za razmatranje; 
4. Na zahtev i prema uputstvima nadzornika, daje pravna mišljenja i izra uje nacrte ugovora, 

nacrte odluka i druge nacrte akata; 
5. Sara uje i komunicira sa organizacionim jedinicama Saveta i Državnim Tužiocem o 

aktivnostima vezanim za oblast zakonodavstva; 
6. Izra uje podzakonske akte u skladu sa zakonom iz delokruga Generalnog Direktora 

Sekretarijata, pruža stru nu podršku organizacionim jedinicama Saveta i Državnom 
Tužiocu putem pravnih saveta, pravnih mišljenja ili istraživanja prema njihovim zahtevima, 
te vrši relevantne pravne ispravke; 

7. Pomaže u sprovo enju odluka i propisa Saveta i Državnog Tužioca, kroz pružanje stru nih 
mišljenja i pravnih saveta; 

8. Ažurira sudsku bazu podataka; 

4. Obavlja i druge poslove po nalogu neposrednog rukovodioca. 

Opšti kriterijumi za prijem na funkciju: 
1. Da je državljanin Republike Kosova; 
2. Da ima punu sposobnost delovanja, u skladu sa važe im zakonodavstvom; 
3. Da te no govori najmanje jedan od službenih jezika, u skladu sa Zakonom o jezicima; 
4. Da je u stanju izvršiti relevantni zadatak sa zdravstvene perspektive; 
5. Da ne bude osu ivan za po injenje krivi nog dela s predumišljajem; 
6. Da nema na snazi nikakvih disciplinskih mera za ozbiljne prekršaje; 
7. Da poseduje obrazovanje, profesionalno radno iskustvo i/ili veštine potrebne za poziciju; 

relevantnu kategoriju, klasu ili grupu; 
8. Da uspešno pro e procedure prijema utvr ene ovim pravilnikom. 
 
Dodatni specifi ni kriterijumi, ako ih ima: 
1. Nema ih. 

 
Znanja, veštine i kvaliteti potrebni u postupku regrutovanja: 
1. Potpuno i specijalizirano znanje u odre enoj profesionalnoj oblasti. 
2. Visok nivo stru nog ili tehni kog znanja iz relevantne oblasti i razumevanje oblasti 

povezanih sa dužnostima i odgovornostima. 
3. Dobro poznavanje istraživa kih metoda, koje pomaže u pripremi osnovnih ili analiti kih 

izveštaja i u donošenju odluka. 
4. Veštine logi kog i analiti kog razmišljanja. 
5. Sposobnost donošenja nezavisnih profesionalnih procena i koriš enja diskrecionog prava o 

pitanjima i davanje zna ajnog doprinosa razvoju i implementaciji politika. 
6. Istraživa ke, analiti ke, evaluacijske veštine i formulisanje preporuka i stru nih saveta. 
7. Komunikacijske veštine i li ni uticaj, uklju uju i sposobnost predstavljanja. 
8. Univerzitetska diploma - Pravni fakultet. 
9. Jedna (1) godina profesionalnog radnog iskustva. 
 
Dokumenti koji se moraju dostaviti kao deo prijave i kako ih dostaviti: 
1. Kopija li ne karte/pasoša/uverenja o državljanstvu Republike Kosova. 
2. Kopija diplome tražene konkursom i podaci od obrazovnih ustanova, potvrda o 

nostrifikaciji diplome ste ene u inostranstvu ili akt kojim se dokazuje da je diploma ste ena 
u inostranstvu u postupku nostrifikacije, pod uslovom da se nostrifikacija diplome dostavi 
do trenutka potpisivanja akta za imenovanje na poziciju; 

3. Kopija dokaza o zaposlenju; 
4. Kopije dokumenata kojima se dokazuje ispunjavanje uslova za prijavu, kako je navedeno u 

oglasu za zapošljavanje i navedeno u prijavi. 
5. Prijava zajedno sa dokumentima se podnosi fizi ki, elektronski i poštom. 

 
Dokazi koji nisu potrebni prilikom prijave, ve  u fazi provere pre imenovanja: 
1. Originalna potvrda o krivi nim osudama izdata od strane suda kojom se dokazuje da 

optuženi nije osu en za po injeno krivi nog delo s predumišljajem, ne starija od 6 (šest) 
meseci od datuma izdavanja. 

2. Dokaz da je kandidat zdravstveno sposoban. 

9. Sastavlja razli ite dokumente za zastupanje u sudskim sporovima; 
10. Tako e obavlja i druge zadatke koje mu dodeli nadzornik. 
 
Opšti kriterijumi za prijem na funkciju: 
1. Da je državljanin Republike Kosova; 
2. Da ima punu sposobnost delovanja, u skladu sa važe im zakonodavstvom; 
3. Da te no govori najmanje jedan od službenih jezika, u skladu sa Zakonom o jezicima; 
4. Da je u stanju izvršiti relevantni zadatak sa zdravstvene perspektive; 
5. Da ne bude osu ivan za po injenje krivi nog dela s predumišljajem; 
6. Da nema na snazi nikakvih disciplinskih mera za ozbiljne prekršaje; 
7. Da poseduje obrazovanje, profesionalno radno iskustvo i/ili veštine potrebne za poziciju; 

relevantnu kategoriju, klasu ili grupu; 
8. Da uspešno pro e procedure prijema utvr ene ovim pravilnikom. 
 
Dodatni specifi ni kriterijumi, ako ih ima: 
1. Nema ih. 

 
Znanja, veštine i kvaliteti potrebni u postupku regrutovanja: 
1. Potpuno i specijalizirano znanje u odre enoj profesionalnoj oblasti. 
2. Visok nivo stru nog ili tehni kog znanja iz relevantne oblasti i razumevanje oblasti 

povezanih sa dužnostima i odgovornostima. 
3. Dobro poznavanje istraživa kih metoda, koje pomaže u pripremi osnovnih ili analiti kih 

izveštaja i u donošenju odluka. 
4. Veštine logi kog i analiti kog razmišljanja. 
5. Sposobnost donošenja nezavisnih profesionalnih procena i koriš enja diskrecionog prava o 

pitanjima i davanje zna ajnog doprinosa razvoju i implementaciji politika. 
6. Istraživa ke, analiti ke, evaluacijske veštine i formulisanje preporuka i stru nih saveta. 
7. Komunikacijske veštine i li ni uticaj, uklju uju i sposobnost predstavljanja. 
8. Univerzitetska Diploma - Pravni Fakultet. 
9. Jedna (1) godina profesionalnog radnog iskustva. 

 
II. Naziv radnog mesta:    Pravni Službenik 

Naziv pozicije:    Profesionalni 1 
Grupa, razred, koeficijent/osnovna plata:  P13 7.5   
Institucija/Jedinica: Pravni Departman/Odeljenje za Pravne 

Zastupanje 
Broj pozicija:      Jedna (1) pozicija    
Trajanje imenovanja:     Neograni eno    
Probni period:     Šest (6) meseci     
Rok za prijavu:     09.10.2026. - 23.10.2026.   
  

Opšti opis posla: 
1. Zastupa Savet i Glavnog Državnog Tužioca u svim sporovima, uklju uju i sudske, upravne 

i druge postupke predvi ene za zastupanje u parni nim postupcima; 
2. Izra uje razli ite podneske za zastupanje u sudskim sporovima; 
3. Upravlja bazom podataka o sudskim ro ištima; 

3. Relevantni dokazi da kandidat ima punu poslovnu sposobnost. 
 
Na in procenjivanja kandidata: 
1. Preliminarna verifikacija; 
2. Stru na procena (pismeni test i intervju). 
 
Na in obaveštavanja i komunikacije sa kandidatima: 
1. Elektronskim putem, putem internet stranice institucije. 

 
Neve inske zajednice i njihovi pripadnici, osobe sa ograni enim sposobnostima i nedovoljno zastupljeni 
rod imaju pravo na pravednu i proporcionalnu zastupljenost u civilnoj službi Kosova, kako je navedeno u 
ZJS; 
Prijave podnete nakon roka ne e biti prihva ene, a nepotpune prijave bi e odba ene. 
Kandidat se izjavljuje putem prijave i snosi odgovornost za autenti nost svih dokumenata podnetih kako 
je propisano oglasom o postupku zapošljavanja. 
Lažna izjava u skladu sa ovim lanom predstavlja osnov za isklju enje iz postupka regrutovanja. 
_____________________________________________________________________________________ 
Kandidati koji se prijavljuju za dve ili više pozicija moraju podneti prijavu za svaku 
poziciju zajedno sa odgovaraju om dokumentacijom.
 
Konkurs je otvoren 15 kalendarskih dana od dana objavljivanja na službenoj stranici Tužila kog Sistema 
Republike Kosova, po evši od datuma 09.10.2026. do 23.10.2026.  kao datum zatvaranja konkursa.
 
Prijava, zajedno sa prate om dokumentacijom, mogu se podneti Sekretarijatu Tužila kog Saveta Kosova u 
fizi kom obliku, putem pošte ili e-maila, što se evidentira i svaki kandidat dobija potvrdu o prijemu 
prijave.
 
Prijave se podnose svakog radnog dana od 08:00 do 16:00 sati, Odeljenju za administrativno osoblje, IV 
sprat, zgrada Specijalnog tužilaštva, ulica „Luan Haradinaj“, 10000 Priština, Kosovo, kao i putem e-
maila: human.resources@rks-psh.org . 
 
Prijava poštom: Popunjene prijave sa dokumentima mogu se dostaviti i poštom Odeljenju za ljudske 
resurse Sekretarijata Tužila kog Saveta Kosova, adresa: Ulica „Luan Haradinaj“, 4. sprat, zgrada 
Specijalnog Tužilaštva.
 
Prijave poslate poštom, koje imaju poštanski žig posljednjeg dana roka za prijavu, smatrat e se važe im i 
bi e razmotrene ako stignu u roku od 4 dana, prijave pristigle nakon ovog roka i nepotpune ne e se uopšte 
razmatrati. 
 
Po potrebi nas možete kontaktirati na: tel: 038/200 66048, 038/200 66029, 038/200 66051, 038/200 
66028, od 08:00 do 16:00 sati.
 
Samo kandidati koji su se prijavili u roku i koji su dostavili svu dokumentaciju u skladu sa konkursom 
imaju pravo da se podvrgnu procesu regrutovanja. U me uvremenu, kandidati koji se nisu prijavili u 
roku predvi enom konkursom, kao i oni koji su se prijavili u roku, ali nisu dostavili kompletnu 
dokumentaciju u skladu sa kriterijima i zahtevima konkursa, ne e biti uzeti u obzir. 

